
SARRERA GISA 

Helburu hau dute lerro hauek: gure garaikidea den eskultore baten biziera 
eta obra argitara aldatzea orain dauden ilunpetik; eta horrela, eredutzat har dai-
tekeen ibilibide hori, ondoko artista-belaunentzat gidari gertatu ahal izatea. 

Berriro ere gauzatu da kasu honetan atsotitz hits hori: inor ez dela profeta 
bere herrian. 

Elgezua eta Lasuen Karlos eskultorea, ikusmolde zehatzekoa, modelagin-
tza errazekoa, ez dute bere garaikideek ezagutzen. Hain zuzen ere berez apala 
delako, izakeraz sinplea delako, oso jende gutxik, inguruko bere lagunek ez beste 
ezagutzen dute. Nahiz Artegintzara osoki jaulkia egon, eta nahiz etengabe bere 
burua gainditzen saiatu bada ere eguneroko ahalegin finean. 

Nolanahiko pertsonakeriaren etsaia izanik, eta erakusketekiko eta elkarriz-
ketekiko uzkur, etab. ...bake-ingurunea lortu ala, luzaz joranez bilatua, gero eta 
arte gardenagoa eta osoagoa lortu du Elgezuak Astigarragako bere estudioan. 

Esana dugu jadanik: gizon apala da Elgezua, hitzetan urri baina egintzatan 
ugari. Bere bizieraren ardaztzat hartu zuen bere eskultore-deia; eta ez dakigu 
zer den gehienik miretsi behar duguna: nekez, iraupenez eta formaren jabetze-
tik at lortzen ez den alorraren gaintasuna, batetik; ala horretarako behar den 
irmotasuna, eskultore gisa pentsatutako eta mamitutako obra hori egiteko, baz-
tertu behar baita artetik aparte erants dakiozkeen konnotazioak oro. 

BIOGRAFIA 

Haurtzaroa - Nerabezaroa 

Eibarren jaio zen 1898ko Azaroaren 3an, bere gurasoak bizkaitarrak zitue-
larik. Aita, Mallabikoa. Ama, berriz, Zaldibarkoa, Arikitxako zubiaren ondokoa. 

Jaio eta biharamonean —garai hartako ohitura jarraituz— San Andresen pa-
rrokian bataiatu zuten, hain zuzen ere San Karlos Borromeoren jaia ospatzen 
zelarik. Hain zuzen ere, egun horretantxe bataiatu zuten bertan, hogei-ta-bi urte 
lehenago, berorren ama, Maria Karlota izena jarri zitzaiolarik. 

Olabeagako okinak egin ohi zuen ogiaren banaketa, eta horretarako karro 
bat erabiltzen zuen. Hots, horretxek ekarri zion istripu bat; eta hain zuzen ere 
Elgezuaren artegintza bera arriskutan jarri zuen. Hamaika engranek osatzen zuen 
erresta trabatu zen, eta Karlos haurraren eskua harrapatu. Sistema hura dea-
brutua zen, askatzen ezinago zaila. Karlos artean garrasika ari; eta, mina nolaz-
pait ematzekotan, Ibarrekrutzeko iturrira eraman zuten. Zorionez hura ez zen 
izualditik aurrera joan. 

Lasalle-ko Ikastetxean 

Lasalletar anaien etorrerarekin batera, iskilugintzaren hiriburuko ikastetxe 
berrian sartu zuen amak. Zazpi urte zituen orduan Elgezuak. 

Eskolak gaztelaniaz eta frantsesez ematen ziren; bertako hizkuntza, euska-
ra alegia, erabat baztertuta uzten zelarik. Beharbada bi hizkuntza nagusi horien 
ikasketarako euskara trabagarri izan daitekeelakoan. 

Ez zuen Elgezuak, halere, bere amaihizkuntza galdu; etxean euskaraz min-
tzo baitziren senitartekoak. 

Ikastaldiaren amaiera zela-ta, festa bat antolatu zen; eta irakasleak Elgezua 
hautatu zuen. Gurasoekiko errespetua eta obeditzea zuen mintzagai ipuin la-
bur baten bidez. 

Irmotasun espartanoz baliaturik, ezarian erakutsi zion gazteari behar zuen 
guztia: ahotsaren doinua, kinuak, besoen mogimendua; eta, hitz batez, lehen-
go garaietan, deklamazioari erantsi ohi zitzaion espantu hura guztia. 

Igandeetako soinekoa jantzi, behin eta berriz orraztu... Ondo zihoan dena. 
Baina gure hizlaria publikoak errezibitzerakoan, eta txaloa ozen bihurtzean, dar-
darrean hasi zitzaizkion bi zangoak gure mutilari; eta adimena lausotu erabat, 
eta ezin txintik atera. Txalokada, horretara, barre-algara zaratatsu bihurtu zitzaion; 
eta Elgezuak, horrela, guztiz lotsaturik, tauladotik jaitsi behar izan zuen. 

Kultur aurrerapena 

Eibartarren bultzamena industri berri eta gehiagoren antolaketan agertzen 
zen. Gero eta gehiago ziren, eta baserrietatik etorritako pertsonek abiarazten 
zituzten maiz. Eragile berbera denongan: entrepresak sarotzeko eta gidatzeko 
berezko doaiak. 

Elgezuak, orduan, ikastetxeko lanorduetatik at, Jose Felipe Artamendik eta 
Toribio Zulaikak ematen zituzten marrazketa-eskoletan parte hartzen zuen. Be-
rarengan sortu zen ikasi-nahia, ordea, nekez ema zezaketen haiek; eta, osagarri 
gisa, Jazinto Olabek ematen zituen gau-eskoletara joaten hasi zen. 

Musika giroa 

Oiz-mendiko inguruetan, eta Mallabiko auzoan, zutik daude oraindik, saka-
banaturik, baserri batzu. Horietako bati Elgetzu deritzo; eta handik dator Elge-
zua deitura. 

Amaren aldetik, Zelaia baserria zen jaiolekua. Etxe hau txiroturik eta xahu-
turik gelditua zen karlista zergengatik; hilero gari-keta aldakaitz bat ematera be-
hartzen baitzuten. Artatxikia zen oinarrizko janaria; eta ogi zuria egun berezie-
tarako gordetzen zen. 

Karlosen aitak musika-jaiera handia senditzen zuen; eta, txikitan, danborra 
jo zuen auzoz auzo, dultzainaria laguntzen zuelarik. 

Halako batez, Abadiñon jo ondoren, Durangora joan ziren; eta han Karlos 
Setimo Erregegaiaren sarrera hanpurusa ikusi zuten, zaldi zuri dirdaitsu bat i-
tzegorik, eta bere Buruzagitza osoak inguratzen zuelarik. 

Beharrek familia hestutu, eta musikari-gai gazteak haroztegiko aprendizgoa 
hasi zuen. Halaz ere, zaletasunak eraginik, bere buruz moldatu zuen gitarra bat; 
eta jole iaioa izatera heldu zen. 

Giro horretan, aitaren zaletasuna jaso zuen Karlosek. Ez zuen Udal-Bandaren 
kontzerturik batere galtzen; eta halako batez Marrazkilaria ala Musikaria izango 
ote zen zalantzak harrapatu zuen. 

Gasteiz 

Aitaren aginduz, eta lanbide hura ikastekotan, harotzaren mahaia zeukan zai. 

Egun gogorrak haiek. Ordu luzetan barrena ari behar izaten zuen marruske-
ta, arrabota, mailua eta zizelaren manaiatzen. 

Baina beste helbururik dago Karlosen ametsetan. 

12 urte zituenean, soinu bat erosi zuen Donostian 75 pezetatan. Lanordue-
tatik kanpora, eta lagunak baloiarekin ostikoka ari ziren bitartean, Elgezua auto-
didaktak bere soinuarekin pasatzen zituen ordu luzeak, kantak eta modako pa-
sodobleak jotzen. 

Konturatu egin zen aita artean, arte-erredizari bultzada berri bat emateko-
tan, zizelari bat beharko zuela. 

Eta, hori dela-ta, betiko bere jorana betetzeko parada ikusi zuen. Alegia, ma-
rraztu, nola edo hala marraztu, eta, nolanahi ere, luzaz, ordu askotan zehar... 

Aitak bezala, Roca Anaien haroztegian ikasi zuen lanbidea, Gasteizko San 
Antonio kalean; hara jo baitzuten zizelari maisu baten bila bai aitak eta bai 
semeak. 

Felipe Larrinoa gertatu zen horretan. Lantegi bat zuen honek Campillo dela-
koan, Sierras Alavesas-en ondoan, eta Katedralearen ondo-ondoan. 

Bi langile espezializatu zeuzkan han. Bera zahar xamarra izanik, areago har-
tzen zituen bere gain udal-arazoak, zizelagintza baino; errepublikar zinegotzia 
baitzen, eta Gasteizko Udaleko sindikoa. 

Ikasle-aprendizaren asmoa atsegin gertatu; eta hilean 15 pezeta ordaindu-
ko zitzaiola erabaki zen. Irakaskuntza mailan hori; baina egingo zuen lan guztia, 
ikaslearen eskuetan utziko zelarik. 

Poz handiko urteak izan ziren haiek, eta geroko barne-deia mamituz joan zen. 

Denbora laburraren buruan, zurak ez zuen izkutukirik beretzat. Zizelaren kol-
peetan ezpalak zehazki haizatzen ziren, eta zuhurki zihoan bera zur ikutugabean 
barrena. 

Adabegi bakoitzean ahal denik ondorio onena lortzen ikasi zuen berehala; 
baita begi-xixta batez enbor batetik hoberena nola atera zitekeen somatzen. Ira-
kasleak, horrez gain, aldakortasuna eman zion, estilo batetik bestera aisa al-
datzeko doaia. Gotikotik hasi, eta errenazimendura. Eta honetatik, gero, Louis 
XV izeneko errediza miretsietara. 

Ostatua Cuchilleria kalean aurkitu zuen, lantegitik hurbil. Seme-alabarik ga-
beko famelia bat zen hura; eta señá Manuela izeneko etxekandereak, entrete-
nigarri, litxarreri eta gauza merketxoak saltzen zituen dendatxo bat zeukan, bi-
denabar sukaldari bikaina izanik. 

Ostegunero ostegunero, hirira azaltzen zen «Elgeta errekadistia», Eibarkoa. 
Bi mandok tiratzen zuten karroaz egiten zuen ibilbidea: Eibar-Gasteiz; eta ada-
rra joaz honela iragartzen zuen bere etorrera: 

«Tropari tropa 
tropa batallón 
la camisa rota 
medio pantalón.» 

Hori entzutean, tropelka inguratzen zitzaion jendea bere mandatuekin. Eta 
hilabetean Elgezua gazteak egindako lanak eramaten zituen Eibarra, aita gero 
eta poziago jarriz; berehala erreparatzen baitzuen semeak sekulako aurrerape-
nak egiten zituela. 

Urte bukaeran deitu egin zuen aitak. Ikaskuntza aski izango zelakoan, eta 
lan hari eusteko lilurak moztuz, bere lanbidean hasi beharra markatu zion. 

Eskulan eta arteak 

Soldauskarako urteak iristean, araubidezko zozketa egin zen, eta kuotako 
soldadu egin zuten. Alegia, bi mila pezeta ordainduz gero, soldauska non egin-
go zuen aukeratzeko eskubidea aitortzen zitzaion. 

Garellano-ko erregimendua hautatu zuen, beraz, Bilbon; baina sakonean bes-
terik zegoen: Esku eta Arte Lanen Eskola, alegia. 

Kasernan beharrezko baimena lortuta, eskoletara 7etatik 9ak arte joateko 
baimena eman zioten. 

Eta orduantxe finkatu zen betirako eskultore handiaren ibilbide nekagaitza. 

Modelagintzari buruz, Hijinio Basterrarekin jarri zen harremanetan; eta ho-
nek zuzendu zizkion ikasketak. Marrazketaren alorrean, Federiko Saezekin ari-
tu zen; margoketan, Larroquerekin; eta oraindik ere hutsunetxo bat aurkitu zuen, 
eta bere euskara landu zuen, gramatika Ebaristo Bustintzarengandik ikasiz, idazle 
ezaguna, «Kirikiño» gaitzizenez ospetsua. 

Atsedenaldirik ez Elgezuaren eginkizunean. Naturaletikako modelaketa, mo-
gimenduaren marrazketa, eskultura-zizelagintza... Elkarri darraizkio lanak, eta 
langintzaren zehaztasuna eta segurantzia gora doaz. 

Afrika 

Bere lanean bero-bero eta guztiz harrapaturik zegoenean, Annual-go des-
kalabroa gertatu zen Afrikan, 1921an. 

Mobilizazio orokorra gertatu; eta tarrapataka utzi behar izan zituen bere arte-
lanak oro, Erregimendura bilduz. Madrilen barrena martxosoko desfile batzu egin 
ondoren, eta Antequeran zenbait egun pasata, Malaga aldera abiatu zen. Baina 
espedizioa moztuta gelditu zen, eta bertan gelditu behar izan zuen, kasernaturik. 

Artista Gazteek 

Arteen sustaketan, urte biz behin antolatzen zuen Gipuzkoako Diputazioak 
Artista Gazteen Txapelketa. 

Bere aitaren irudiaz aurkeztea erabaki zuen. IV. Erakusketa zen ordukoa, 
1923ko Irailekoa. Mila pezetaz hornitua zen lehenengo saria irabazi zuen. VII.ean 
bi obra aurkeztu zituen, 1926an; berriro ere I. Saria irabaziz. Eta bide beretik 
VIII. Txapelketan, 1928ko Iraila-Urrikoan, hartan zazpi lan aurkeztuz. Saria 1.500 
pezetaz emendatua zen, eta hau eragile bikaina izan zen zaletasuna azkartzeko. 

Inoiz baino zinkiago deliberaturik, bere ikaskuntza Bilbon jarraitzea erabaki 
zuen. Bizkaiko hiriburura itzuli zen horrela, eta Urrutia eta Madariaga dekora-
tzaileen lantegian sartu zen; horrela igeltsoaren erabilpenaz jabetu, eta bidena-
bar soldatatxo bat irabaztekotan. Eskolara joateari eutsi zion; eta han urte bu-
kaeran, eskulturako lehenengo saria irabazi zuen. 

Harrigarriro, Txapelketetako eskultura-sariak beti izaten ziren pintura-sariak 
baino apalagoak. Eta, hortaz, bere buruari galdetzen zion Elgezuak: Arte exka-
xagoa ote da hau, beraz, beste hori baino? Horrez gain, eta materialeen kostua-
ren aldetik, eskulturgintza da galestiena. 

Karlosen aurrerapenak ikusita, sinetsi egin zuen aitak berorren barne-deiaren 
fintasunean. Artisau-lanaren betebeharra utzi zuen horrela alde batera, eta e-
txen, ganbaran, estudio bat prestatu zion. 

Aro oparoa hura; eta eskabidezko irudiak eta bustoak mamituz doaz. 

Lapitz bikaina da Ziriako Agirre Doktorearena. Eibarko Antituberkuloso de-
lakoaren sortzaile, bertako jardinetarako prestatu zuen. Erregetiarra da zinez buru 
hori, eta erromatar enperadoreenak gogorazten ditu; baina beti ere modelakuntza 
ihar berean, eta pertsonaren ontasuna ageri delarik. 

«Monja Alférez» delakoaren irudian —Erausoko Katalin— harroki heltzen du 
ezpata donostiarrak. Diputazioak eskatu zion lan hau Elgezuari, Sevillako Nazio-
Arteko Erakusketarako; eta han Gipuzkoarentzako Etxe-Pabelloian paratu zuten. 

Enkarguak elkarri darraizkio. 

Parise 

Eta bildutako txanponez, bere urrezko ametsa burutuko... 

Haren zai dago Parisen Leon Sarasketa adiskide mina, lehenengo urratse-
tan laguntzeko prest. Hiri hartara heltzen ziren guztien gidari bihurtua zen. Ho-
rrez gain, zetorrena eibartarra izanez gero, hainbat hobe. Bai Leonek, eta bai be-
ronen emazteak, Maritxuk, egin-ahalak egiten zituzten Karlosen egonaldia 
goxatzeko. Honek, nolabaiteko ordainetan, erretratu zoragarri bat egin zion. 

Bastillaren ondoan bizi zen zarauztar famelia batekin jarri zuen orduan ha-
rremanetan Leonek. Senitarteko bat bezalaxe hartu zuen orduan Manolo Alda-
baldetrekuk eta Maritxu beronen emazteak. Afrikako gerraren ondorioz profu-
go gisa hanka eginik, haroztegi bat zeukan. 

Indultu bat baliatuz, Zarautza itzuli zen; eta Elgezuak orduan hotel bateko 
gela bat alogeratu behar izan zuen. 

Inazio Zuloaga bere herrikidea agurtzera joan zen orduan; eta honengan, nahiz 
jator agertu, halako mesfidantza apurra nabaitu uste izan zuen Elgezuak. 

Diru-eskabideren bat ote datorkion beldur, agian. 

Ikustamenaren arrazoia Karlosek azaltzean, Zuloagak aurpegia aldatu, eta 
aholku hau eman zion: Parisen badira artistak erruz, milaka, garaitu ezinean! 
Ez maiz joan Montmartreko kafeetara! Ezer egin gabe joango zaizkizu orduak, 
sasi-jakintsu horiekiko elkarrizketa alferretan. 

Marraztu egin behar duzu, marraztu eta marraztu —esaten zion maisuak 
etengabe. 

Garai hartan jatortasun kutsua dario Pariseri, eta bihozkor gertatzen da. Fran-
tses libera apal ganbiatzen da; eta gure diruaren arauera, errealeko bat balio 
zuen. Bizia, beraz, doarik dago. Eta askatasuna osoa da. 

Erraztasuna eta segurantzia lortzekotan, marrazketa, eskultura eta krokisa 
ikasten du Akademietan. Sartzerakoan, txartel mordoska baten bidez, eta ordu 
finkaturik gabe, sartu egin zitekeen, eta nahi bezain luzaroan bertan egon gero. 
Modeloek hamar minuturo aldatzen zuten jarrera. 

Paristar bizimodua eta ohiturak piskanaka doaz sartuz Elgezuaren ariman: 
sakonki barnatzen zaizkio Erakustokietako eta Plaza nagusietako edertasunak, 
eta Arteak praktikatzeko dauden erraztasunak. 

Auzo latinoa 

Gazteria ikaslearen biltokia zen hura, eta hantxe gertatu zitzaion gaztetan-
go pasadizu bat. 

Erlijio-sinesmen handikoa, eta Zuloaga herrikide famatuaren jarraitzaile, erre-
tiratu xamar bizi zen, biltzarretatik eta jolaslekuetatik at. 

Ez zen jokabide hau garai hartan maiz gertatzen; eta azkenean harridura sortu 
zuen euskaldun lagunen artean. Bitxitzat hartzen zuten bizimodu hura, batez 
ere bere adinean eta lanbidean; eta frogatzea erabaki zuten. 

Arrats batez Bastillatik itzulitxo bat egitera gomitatu zuten bi lagunek; han, 
esan ziotenez, guztiz ondo pasatzen baitzen... ondo benetan. 

Hango kaleska ilun haietako batetik abiatu ziren horretan; eta gure artistak 
orduan zerbait prestatzen ari zitzaizkiola somatu zuen. Ate baten atalburuan, 
urrunean, argi gorri bat ageri zen. Atea jo, eta etxekandereak areto zabal batera 
pasarazi. Han neska gazte batzu zeuden, beren batak ez oso ondo hertsirik xar-
mak ageri zirelarik. Artean «Valencia» pasodoblea errepikatzen zuen pianistak, 
une hartan Josefina Baker-ek modan jarria. 

Pankarta batetan hau irakur zitekeen: prezioa, 5 libera. Bost errealeko, ale-
gia, kidetza kontutan hartuz. 

Hetairetako batak orduan gure gizonarengana hurbildu, eta eztiki, leunki, be-
gitartea laztandu zion. 

Elgezuak orduan halako ideia berezi bat izan zuen: 

«Aizu, emakume, aizu: euskeraz ez badakizu, nirekin ez daukazu ezer egi-
nik» (euskaraz esana, jakina). 

Erantzun hori dela-ta, zausk emakume hura gelditu; eta begiak plateren ta-
mainan jarririk, hau pentsatuko zuen: zein galaxiatatik etorri ote da tipo hau? 

Eta horretantxe amaitu ziren amodio oldar haiek. 

Montmartre, auzo latinoa, Saint Germain-des-Prés, Notre-Dame, kafeetako 
Parisa, artistena eta intelektualena, modaren Parisa, denboratik at, azkengabea, 
arraza eta kolore guztien erakarle. 

1925an bere jaioterrira itzultzean, heldutasun beteko aroa hasi zen harentzat. 

Erabat langilea den bere herrian, mamitu egin nahi dute handikiek, beren 
irudia iraun eraziz. Industri leinuen sortzaileak dira. 

Elkarri darraizkio eskaerak. Itxura orbangabeak bilatzen ditu eskultoreak. Be-
rorietan bizia azaltzea nahi du, gorputzetan biziaren arnasa ager dadila, izpiri-
tuaren gogarteak nabari daitezela... eta xamurtasunez eta xinpletasunez itxura 
plastiko ezin irmoagoak gauzatzen ditu. Estiloa azkar eta xinplea du, egiatia eta 
ezinago errealista. Zenbait aldiz organoen edo zimurren modelagintzan goxa-
tzen da artista; plano indartsutan, bestetan, erretratatuaren nortasuna gainera 
iristen duelarik. 

Beste zenbait aldiz bilduma bat bilatzen du, funtsezkoa; hegiak nahasiz eta 
plano nagusiak eskematiko eginez. 

Arrate 

Kaxko batean dago Arrateko Ama-Birjinaren Eliza, Urko eta Kalamuaren on-
doan, Markinako ibarra gainditzen duelarik, eta, Elgoibar aldera, San Lorenzoko 
ikuspegi ederra dagoelarik. Talai gaitza dirudi Gurutze handiak, eta esperantza, 
projektu eta ezkongaitako kantua da. 

Ama Birjinaren irudiaren birmoldaketa dela-ta, inguru bikain hartan bizitze-
ra deitu zuten gure artista. Eta hantxe egon zen lanean zenbait hilabetez. 

Berehala erreparatu zuen Elgezuak beste gauza bat: denboraren joanaz bai-
no, borondate onez baino inolako eskolarik gabe herrenkadan egindako birmol-
daketen ilarak hondatua dagoela irudia. 

Elizako sakristian lantegi-estudio bat prestatu zuen Elgezuak; eta bertako 
kapellaua den Pedro Gorostidik bere burua eskaini zion edozertarako. 

Adiskidetasun fina sortu zen bi gizonen artean. Atseden aldietan, ibilaldi osa-
sungarriak egiten zituzten biek inguruko pagadi eta harizti zoragarrien artean. 

Irudiaren koroaketa kanonikoa hurbil zegoenean, Polikarpo Larrañagak bu-
rutazio bat izan zuen: puntillaz eta apaingarriz egindako soineko zaharra eraz-
tea, eta... hura sorpresa! XII. mendeko taila bat agertu zen azpian. 

Haurraren burua aparte zegoen Amaren iruditik, horrela, oholtxo baten gai-
nean pausaturik, enkajeen eta gainerakoen gainetik atera ahal zedin. 

Nola ote liteke gure arbasoek egindako gauza zoragarri hura estalirik ego-
tea, gure asaben sentikortasuna edo kultura izkutatuz? 

Lana bukatuta, bere estudiora itzuli zen Elgezua; eta orduan Bernardo Eze-
narro, Lan-Eskolaren sortzaile eta sustatzaile izandako puntuzkoaren burua egi-
teko enkargua hartu zuen Elgoibarko Udaletik. 

Ondoren, Kepa Enbeita bertsolari famatuaren erretratua egiteko agindua jaso 
zuen. «Urretxindorra»z ari gara, jakina, izendapen olerkitsuaren arauera, Biz-
kaiko Muxikan jaioa. Beronen baserria, elkar-suskribaketaz, erosi zuen Argenti-
nako euskaldunen Laurak-Bat Elkarteak; eta Enbeita Kepa handiaren bertsoak 
haraino iritsi ziren, urruti-minez, lurralde urrun haietaraino. 

Elakideek gonbidaturik, langileen aldeko mitin batetan parte hartzera, Eiba-
rra joan zen Enbeita. Berak aitortu zuenez, ez zen «berotzen», ezin, eta eztarria 
lehortzen hasi zitzaion, normalean ahots fin-fina aterarazten zuen eztarri huraxe. 

Garagardo baso bat eskatu zien entzuleei; eta lehenengo zurrutadatik, se-
kulako etorria heldu zitzaion; jendarte hura piztuz. Honek orduan moztu egiten 
zuen bere berotasunean bertsoen jarioa. 

Soin-erdikoa da Elgezuaren erretratua, eta bere jarrera ezagun horretan ageri 
da... esku bat txalekoaren poltsikuan, eta bestea txaketan; hain zuzen ere, ber-
tsotan hasteko unean bertan. 

Imajina bikaina da; eta unea ere, ezagutu zutenek ongi dakitenez, ezin ze-
hazkiago harrapaturik. 

Azkoitia 

Euskaldun ona denez, Elgezua oso frontoi-zalea da. Garai hartan, esku hu-
tsezko espezialitatean bazeuden benetako txapeldunak: Mondragonés, Atano-
tarren leinua, Zabala, Txapasta, Txikuri, Kirru, eta abar luze bat. 

Atano lll.ak jokatzen zuen bakoitzean, Eibarko frontoia mukurru betetzen 
zen, eta pelota-gertakaria ahantz-ezinezko bihurtzen zen. Horixe gertatu zen Ata-
no II eta lll.ak, Zabala elgoibartarraren eta Txapasta eibartarraren kontra jokatu 
zutenean. Azken aurreko puntuan berdindurik, Atano lll.ak egin zuen sakea; eta 
itzuli ezinezko pelotakada bota zuen; sekulako zalapartak erantzun zuen publi-
koaren aldetik, eta kantxara txaketak eta gainerako jazkiak erori ziren. 

Bi maisuak, nor bere alorrean, adiskidetu egin ziren oso. Egiazko neurrian 
eta soin osoz bere erretratua egin zuenean, beren arteko adiskidetasuna sen-
dotzeko aukera izan zuten. 

Madrile 

Bilbotar famelia batek Fedearen Kristoren kopia bat izan nahi zuen, Madrile-
ko Montera kaleko San Luisen elizan dagoenarena; eta enkargua Elgezuari eman 
zitzaion. Honek, orduan, Espainiako hiriburura joatera behartu zuen. 

Ikastetxeko ikaskide bat topatu zuen han, Luis Ormaetxea. Berau Argenti-
nan bizi zen, eta negoziotarako etorria zen. Eta hauxe esan zion: beste euskal 
artista bat aurkeztu nahi nizuke. Gure ostatu berean dago, Sevillarako bidean. 
Norberto Almandoz-ez ari zen; Sevillako katedraleko kalonjea. 

Musikariak eta eskultoreak adiskidetasun joria lortu zuten. 

Hara zergatik joan den ez baitzaio ahazten, eliza hutsik dagoenean apuntu 
eta zirriborro pila hartzen du, taila ikuspuntu guztietatik begiratuz. 

Azkoitira, bere lantegira, itzultzean, fresko dago oraindik irudia, eta zur po-
likromatutan modelagintza hasi, gero birmoldatzekoa. 

Hango eta ordukoxea da, era berean, Mendigoizalearen irudi liraina; behar-
bada Ojanguren bere adiskidearekin mendirik mendi egindako ibilaldien oihar-
tzun gisa. 

Azkoitiko bere egonaldia bukatu zuen horrela, eta bere sorterrira itzuli zen. 

Txonta kaleko ganbara-txuloan sartu zen horrela, bere lanetan murgilduta. 
Hots, orduantxe hedatzen da izari soziala duen matxinada baten berria. 

Aurrera zihoan 1934ko Urria. 

Gerra zantzuak 

Sekulako oihartzuna izan zuen horrek Kataluñan, Asturietako mehatze-
eskualdeetan eta Eibarren; sozialistak bertan sarturik agertzen. 

Eguneko erorien arteko azkenetakoa Karlos Larrañaga izan zen, aspaldi har-
tan Eibarren finkatutako azkoitiarra: hileko lehenengo ostiral batez elizara zihoa-
larik, anarkista amorratu batek hil zuen zizpa-tiro batez. 

Asaltoko poliziek jarraiturik, Iskilugintzako Eskolara bildu ziren sozialistak; 
eta, gogor eutsi ondoren, amore eman zuten azkenean. Ehun bat atxilotu zuten 
orduan, eta Iruñeko presondegira eraman. 

Une laban horretan, aldaketa giro betean, On Polikarpo aurkeztu zitzaion, 
eta Elgezuari laguntza eskatu zion: karmeldar multzo batentzako biltoki bat be-
har zuen; eta hau propio Apezpikuak berak eskatua. 

Horra, ba, Karlosek erantzun: oso mementu ona da. 

Gure aita makal dabil ikusmenez, eta ia-ia osotara utzi dio lantegiari. Etxaz-
pian dago hau, eta ahal dudan guztia egingo dut nik lekua prestatzeko. 

Bi karmeldarrek lekua bisitaturik, hona emen egin zuten iruzkina: pozkarioz 
hartuko zuen hau Teresa gure amak, bai, bere hastapenetan honelako biltoki 
bat izan balu, eta bere fundaziotan abiatu berria zenean. 

Haseran bi frailek osatu zuten komunitate berria. Elgezuaren amak hartu zi-
tuen bere gain erosketa eta sukalgintza. Denbora joan ala, handituz joan zen 
komunitate hura; eibartarren aldetik anaikortasun eta onginahi handiak zeu-
delako. 

Erroma 

Lanari ekin zion Elgezuak. Aurreraketak gora joan ziren; eta nazioarteko egoe-
ra oso zaila izanik ere, artista guztien ametsari heldu zion berak ere: alegia, Ita-
lira, Artearen seaska den herrialdera joatea. 

Europar inguruan, dena dela, hodei beltzak agiri ziren; baina azkarragoa zen 
beste ezer baino joateko delibero irmo hura. 

Ventimiglian, mugan, zeraman diru guztia aitortzera behartu zuten errente-
rilariek; eta lirak eman zizkioten trukean, ganbioa ezin txarrago eginez. «Ondo 
jaioa negok» pentsatu zuen artistak. 

Genovara heltzean, kanposantu famatura ikustamena lehen-lehenik. Hilobi 
eta panteoi galantak barra-barra... birtuosismoan harrigarri, hori bai; baina ba-
tasun trinkorik ezaz, etsigarri ere bai. 

Florentziak bildu zuen osoki Elgezuaren arreta: hainbeste edertasun betes-
ten ere, poltsikuari begiratu behar dio, ziztu ikaragarrian tturrintzen ari. 

Trein zuzena Erromaraino. 

Bere asmoa garbi dauka: edozein komentutan zelda bat lortu, eta horretara 
egonaldia merkeago gertatu. 

Alferrik, dena dela. Hemendik eta handik trabak agertzen zaizkio. 

Erregela ezin daitekeela arinki bazter, eliz-elkarteen legediak debekatzen duela 
horrelakorik...! 

Azkenean, famelia bat lortu. Hasteko, nolanahi ere, hilabete aurretik eska-
tzen; eta hau, diru-truke txarrari erantsita, gehiegi da haren poltsiku ahularentzat. 

Etxe berean bizi zen, ordea, bere emaztearekin eta urte gutxitako bere aia-
barekin, Olarra izeneko gipuzkoar bat, espainiar Arte Ederretako Akademi-
Sekretaria. 

Hori dela-ta, erraztasun guztiak eskaini zizkion Akademiaren zerbitzuez ba-
liatzeko. 

Bere gailurrean zegoen orduan fazismoa; eta alkandora beltzen desfilerik ga-
beko egunik ez zegoen. 

Bertatik zaintzen ziren atzerritarrak. Egun batzu pasa nahi izanez gero, pa-
saportea ez zen aski; eta poliziak ematen zuen paper berezi bat inguratu behar 
zen, berau gero, behar hainbatetan, paseialekuetan eta leku hetsietan erakusteko. 

Arrats batez, kanpai-hots eta sirena zarata harrigarri batek zurtu zuen Elgezua. 

Eta Karlosen lagunak esan: Ez hadi harri! «Adunatta» da... Alegia, Piazza 
Venezziara biltzeko deia. 

Plaza osoa argiturik, baita Victor Manuelen oroitarria ere. Haizean kulunka-
tzen ziren banderak, eta musika-taldeak han hemenka ari ziren... 

Bero-bero eginik, hantxe zegoen populua, Duce-aren agertzearen zai, jaure-
giko balkoinean. 

Bakarrik agertu zen hau orduan, besoa gora, horren gogotsu txalotzen zuen 
herriari erantzunez... eta isiltasuna eginik, hitzaldi labur bezain giharretsu bat 
bota zuen; Abisiniako hiriburuaren okupazioa iragarriz, eta antzinako Erroma-
tar Inperioaren birsorkuntza. 

Berehala erakutsi zuen Kondairak, ordea, mundutar lorien igarokorra. Mun-
duan barrena zabaldu zen argazki txundigarri hura. Milango plazan agertu zen 
Ducea, Clara Petacci-rekin eta beste buruzagi fazista batzurekin oinetatik zintzilik. 

Maiatzaren bukaera aldean, jasan ezina egiten zen Erromako beroa. Akade-
mia guztiek hesten zituzten beren ateak, eta pardelak bildu eta txokora itzul-
tzeko garaia zen. Berriro hara bihurtzekotan zegoela-ta, udazkenera arte agurtu 
zituen euskaldun adiskideak. 

Gerra zibila 

Ekainaren haseran, Ama Maturanaren erretratuan ari zen Elgezua, Erroma-
ko lagunei hitzemandakoa bete nahirik. 

Uztailean barrena gora zihoan karmeldarren lantegi-elkarte hura; eta hilaren 
erditsuan, Karmengo Ama-birjinaren bezperan, erabat bete zen; eta hainbeste-
raino, non bere erakustoki ñimiñoa ere antolatu behar izan baitzuen logela gisa. 

Biharamonean, 17an, zurrumurru bitxiak zabaldu ziren... 

Giroa tenkaturik zegoen... eta jendearen ahotan daude lehenengo zurrumu-
rruak: mairuak altxa omen dira Afrikan... baina inork ez zekien deusik ziur. 

Igandean kalera irten ziren ezkertar gazteak, iskilu-dendak asaltatuz, eta gau-
za bera iskilu-fabrikak. 

Ikaragarrizko amorruan lehertu zen gerra, eta giro antiklerikala zen. 

Fraileak etxean dauzkalarik, Elgezuak ez zekien nora jo; apezeriaren kontra-
ko gertakariek oso jutsu larria hartzen baitzuten. Hasteko, zein bere komentura 
itzultzea erabaki zuen; eta horrela, propaganda iraultzailearen aurka, gerta zi-
tezkeen erantzun bortitzak baztertu. 

1936ko Abuztuaren 29an, goiz argitsu ederrean, bi hegazkin polit agertu 
ziren zeru urdinean, eguzkiaren argitan dirdaitsu. 

Gauza bitxia zenez, herri guztia paratzen zaie so, zurturik. 

Herriaren gainetik inguru batzu egin ondoren, desegintza lanari eman zio-
ten, herrian heriotza eta fundiera zabalduz. 

Nolanahiko famak zabaldu ziren orduan —emakumeen artean bereziki— ale-
gia, fraileek berek gidatzen omen zituztela pilotuak. 

Elgezua, orduan, beldurrak dago osoki fraileei buruz; batez ere hau entzu-
tean: «Fraileen bila! Hormara horiek! Erre dezagun etxea!!». 

Herriko komitearekin mintzatu zen orduan eskultorea, eta egoera azaldu. Et-
xean dagoen guztia berea du; fraileek ez baitaukate han ezer. Etxea erretzen 
baduzue, jantzirik daramaguna besterik ez dugu izango; eta bertan dauden arte-
lanak oro desagertuko dira. Gauza bakar bat egin dut: bizilekua eman. 

Gure gizona ezaguna da, eta istimatua. Ulertu egin zuten; eta populu erra-
biatuarengandik babesteko, zaindariak jarri zizkioten. 

Prakadun jantzirik, banaka banaka joan ziren fraileak beren komentuetara. 

Aitaren eztai-soinekoaz jantzi zuen lego gizarajo bat, eta hantxe joan zen, 
dar-dar. Aita batek, halere, ez zuen etxea utzi nahi inolaz ere. Karlista ideologi-
koa zen hau; eta ilusio bakar bat zeukan: bereak errezebitzea. 

Azkenean, eskultorearen lokamutsa bihurtu zen hura ere joan zen; komen-
tzitu baitzuen, eta Azkoitira bidali. Eta hantxe betetsi zuen, zoraturik, erreke-
teen sarrera. 

Zalantza egunak pasa ziren horrela; eta Martxoaren 31an Bizkaiaren gaine-
ko oldarraldia hasi zen. 

Benetako jende-hustuketa hasi zen. Eta Elgezuak bere gurasoak agurtu zi-
tuen; eta Fraintzirakoan, Bilbo aldera jo. 

Egitekoa ez da batere erraza. Kaminotik Ermuraino, baina bidea moztuta ze-
goen. Eta horra hor, abenturan barrena, Patxi Askasibar lagun eta adiskidearekin. 

Eguerdian, ahiturik, Trabakua-ko lepora iritsi ziren; eta han ihesi doan oste 
gaitzaren erdian aurkitu ziren. Erretiradan ari, han zeuden gudariak eta milizia-
noak, desordenu harrigarrian, behien tiratutako gurdiekin... eta, batera, jende 
desberdinen multzo bat, nagusi juramentuak eta zigorren kolpeak daudelarik... 

Elorrio eta Durango aldera zihoazen tiroak. Orokortu egin zen bataila. Bide 
bakar bat gelditzen zaitzaien: Iruzubietatik Gernika aldera, baina... Oinez ezin. 
Zuloan harrapaturik zeuden. 

Ustekabean Eibarko autobus bat agertu zen osteen artetik. Gudari batek zu-
zentzen zuen. Frentetik zetorren, tresna telegrafiko batzuren eramale. 

Bertara jauzi, eta Bilbo aldera. 

Gernikatik pasatzean, dotore eta igandeko soinekotan topatu zuten berta-
ko jendea: lasai ari ziren pasean tilondoen bidetik, eta kafeak beterik zeuden, 
jendea dominotan jokatzen ari... 

Ilunabarrean heldu ziren Bilbora; eta biharamonean berri trajiko batek harri-
tu zituen: Gernikarik ez dagoi Mapatik erauzia izan da. 

Zauskada ikaragarria. Areago ordu batzu lehenago handik pasata. 

Bilbo setiaturik 

Senitartekoen etxera hasteko: Txomin Castañares-engana, eta Elorrioko Maria 
Lasuen bere emaztearengana. 

Adinetan sartuak, lasai bizi ziren; eta oso poz handiz errezebitu zuten. 

Egun hitsak eta trajikoak haiek: salaketak nagusi, eta bekaizkeriak, eta atxi-
loketak. Areago: bekaizkeria horiek gotortu egiten zirenean, salaketak zerraiz-
kion, eta orduan afusilaketak gertatzen ziren, inolako auzirik gabe. Gau bat erantsi 
behar oraindik: hegazkinak eten gabe burutzen zituen bonbaketak. 

Elgezua zalantzan zegoen: Bilbon gelditu, ala Santander aldera zihoazen os-
teekin batu. 

Azkeneko hamabost egunak ikaragarriak izan ziren. Jatekorik ezer ez, urik 
gabe, eta izurriteren bat gertatzeko arrisku gorrian. 

Azkenean, Artxandako mazeletan gora sartu ziren erreketeak, banderak za-
baldurik, eta ibai-eskuinaren aldera. Gudariak artean, ganbioitan, eta euskal kan-
tuak botatzen zituelarik, helmuga ilunetarantz abiatzen ziren. 

Goizean goizik Ertzain konpainia bat ikusi zuen Elgezuak, errenditzen zirela-
ko zapi zuri bat erakusten ari. Zainketarako gelditu zen talde hura, eta erretira-
darakoan gerta zitezkeen desordenuak ezintzeko. 

Carlton-en parean errekete-sarjento bat irten zitzaien bidera: «Alto! Armas 
al suelo!». Miatu egin zituzten, eta presondegi bihurtua zen komentu batetara 
eraman. 

Mila pasadizu eskultorearen bizieran; baina kondaira hau ez zailegi egitea-
gatik, alde batera utziko ditugu. 

Halako batez Albiako jardinetan barrena pasean ari zenean, errekete-sarjento 
bat hurbildu zitzaion, eta eskua luzatuz: «To! Zer ari haiz hi hemengo aldean?». 

Onofre Marina zen, Elgezuaren eskolakide izana, eta guarda zibil semea. 

Hizketan ari zirelarik, berebiziko garrasiak entzun ziren lehenengo solairuko 
miradore batetik. Izena eskultoreak ahantzi nahi duen eibartar batek, besoa lu-
zatuz eta behatzaz Elgezua seinalatuz, sarjentoari esaten zion: «A ese, a ese! 
Detenerle! Detenerle!». Ero-moduan eusten zion garrasiari. Baina erregu haiei 
kasorik egin gabe, mespretxatu egin zuten. 

Besarkada batez agurtu zuten elkar. 

Gertakari hark pentsakor utzi zuen Elgezua; pentsakor eta kezkaturik... 

Bere ahalegin guztia hau da: pisua duen norbait aurkitu, eta Eibarrako pase 
bat lortzea. 

Arratsalde batez, eta bazkalondoan dagoelarik, atea jo zuten. 

Lehengusinak ireki, eta Domingo Castañares-en galdea egiten zuten bi per-
tsona ageri. Beronen emazteak, okerrena somatuz, alde egitea eskatu zien; gu-
rasoak oso zaharturik eta gaisorik baitzituen, eta beraren arreta behar baitzuten. 

Alferrik dena: irten dadila! 

Beste askotan gertatu zen bezala, geroztik ez zen hartaz ezer jakin. 

Felix lehengusuak orduan galde: «Pasea lortuz gero, nora joango hintzate-
ke?». «Izpasterra», erantzuna. «Han bizi dituk senide batzu, amaren lehengu-
suak; eta ongi hartuko nindutekek». 

«Vete al Círculo Carlista de Baracaldo, de mi parte; y alli te lo darán!». 

Esan eta egin. Horrelaxe gertatu zen. 

Baserrian 

Dokumendu hura bere gain harturik, lehenengo treina hartu zuen Zomotza-
ra eta Gernikaraino; eta handik, autobusez, Lekeitiora. Ereño parean kotxea utzi, 
eta bidean barren, bide-txiorrez, baserriraino: Astegi. 

Besoak behar zituzten han; eskultorearen lehengusuek, mobilizaturik, 
nekazaritza-lanetarako hutsunea utzi zutelako. 

Moldatu egin zen lanean. Garia erein, behiak zaindu... eta sekulako segalari 
bihurtu. 

Lurlangintzako ekarriak oro, noski, etxen bertan jaten zen. 

Larunbatetan ogi eta arto-opilak egiten ziren, aste guztirako. Letxua, baba-
rrunak, azak... dena erruz... Pasatako eskasien ondoren, zerua zitzaion hura. Be-
deinkazio bat! 

Eguberria hurbil, eta fameliarekiko gogoa sortzen... 

Eibarra jaitsi eta gurasoak ikustea erabaki zuen. Dena berdin topatu zuen: 
lantegia, etxea... 

Ustekaberen bat gerta ez dakion, erretiratu xamarrik bizitzeko gomendatu 
zion adiskide batek. 

Irteera bakarra mendialdea; aurreko ibilaldietan ongi prestaturik baitzeukan 
Indalezio Ojangurenek —argazkilari arranoa—. Guztiz bateraturik, astero aste-
ro egun bat eskaintzen zioten mendi eta haranetan barreneko txangoari, base-
rrien, harmarrien, eta abarren argazkiak bilduz. 

«Ni aberatsa banintz, ez hukek harririk batere fotorik gabe geldituko», esan 
ohi zuen bero-bero, euskal mundu guztiarekiko senditzen zuen maitasunak era-
ginik. Herrialdeko mutur batetik bestera, euskal izakera bilatzen zuen nekagaitz 
bere kamararen bitartez, pertsona herrikoiak eta mendialdeko ikuspegiak 
hautatuz. 

Garrantzi aparteko gauza bat utzi digu: Euskal Herri osoan barrena bilduta-
ko 7.000 foto-negatiboen altxorra. 

Getaria 

Urte t'erdiz erretiraturik. Erromarako bere itzulia mamitu ezinean, ez zuen 
Elgezuak inorako irteerarik aurkitzen; ezta —barka zazue— horrenbeste deska-
labrorik betesteko ere. 

Ilunabar euritsu eta hits batez, xirimiriak erasten zuen bere kutsu tristea gi-
roan. Eta guardasol bat harturik, ibiltzeko tentazioan erori zen. Aterki hartaz euri-
rik babesten zen, bai... baina baita zenbaiten begiradatik ere... 

Biharamonean, berriro lehengo laguna hurbildu; eta gordelekutik ez irtete-
ko eskatu zion. Kalean ikusi omen zuen batek, eta hauxe esan omen zuen: 

— Hori! —alegia, gogoan eskultorea zeukala— hori apoak bezala bizi da! 
Egunez izkutatu egiten da, eta gauez berriz ibilalditxo bat egitera irteten da. 

— Beraz, badakik —amaitu zuen adiskideak. 

Luzaz egongo ote zen Elgezua bere hartan, geldirik, etsita, eta inolako solu-
ziorik somatu ezin hartan? 

Goiz batez Karmelo Labaka-ren bisita hartu zuen. Getariako erretora zen garai 
hartan, eta Iruñeko kalonje batek eta errekete kapitain batek laguntzen zuten; 
eta parrokian zenbait lan egitera gomitatu zuten. 

Gizon berezia zen Karmelo. Jakintza zabalekoa zen; eta Elgezuarekin Artea-
ri buruz izaten zituen solasaldietan ikus zitekeenez, sentikortasun fina zuen. Plu-
millazko marrazkilari iaioa zen, izan, hain zuzen. Aspaldidanik ezagutzen zuen 
eskultoreak hura, Eugenio Urrotz-en kondaira-literatur lan baten apaindurak berak 
egin baitzituen. 

Berebiziko nortasuna zuen. Eta berehala bihurtu zen arrantzaleen aholkulari 
bakarra eta gainditu ezina. 

Pozkariotan gogorazten ditu Elgezuak itsasorako bere irteerak. Txipiroitara 
joan ohi zen, eta eskola handia zeukan eginkizun horretan. 

Lilura bat zeukan erretorak: eliz-atal nagusian, aldarearen atzeko aldean, Kris-
to bat lehendakari jartzea. 

Oso goian paratu behar zen, leku zabaltxoan eta egun argitan. Berezko ta-
maina baino handiagoa nahi zuen, noski. 

Lekugune egoki eta «ad hoc» hori aurkitzea ez zen lan erraza izan. 

Azkenean elizako kamarotean ezarri zuten, egun argitan. 

Eskultoreak kondatzen duenez, inoiz ez omen zuen bere biziera guztian ba-
rrena negu hartan pasa zuen hotza pasa. Getariarrek ere ez dute gogoan jaso 
halako hotzik sekula. 

Lanerako beti behar zuten ura, hormatu egiten zen. 

Aldamioa prestatu zuen Joxe Mari harotzak hartu zuen bere gain sua ezpa-
lek eta abarrez beti piztuta atxikitzea, eta hartan berotzen zituzten beren eskuak. 

Alimaleko egurrezko gurutze hura han plantaturik, bere burdinari eta iltzee-
kin batera, huraxe izan zen buztinez osatu zen egitura; eta ia dar-darrean ekin 
zion Elgezuak modelakuntzari. 

Lanari heldu zion gogoz, beraz. Jasandako sofrikarioen ondoren, memen-
tua ona da; ia-ia artista «trantzetan» jarri dela esango genuke. 

Nola egingo ote du bere Kristoa? Hilik idurikatuko ote du, ohi den eran, bu-
rua makurturik, apurturik, leher eginik? Ez, horixe! Kristo bizi bat nahi zuen es-
kultoreak. Neurririk gabeko besarkada zabal batez, gizon guztiak bilduko zituen 
Kristo bat, maitasun mugagabez eta begirada eskari, bere Aitaren aurrean ha-
rarteko bihurturik. 

Lotura sortua da. Hortxe dago hitzik gabeko elkar hizketa; eta Elgezuak mo-
delatu egin zuen, gero eta gorago modelatu, antzaldaturik modelatu; inoiz ere 
ezagutu ez zuen joranez lanean ari. 

Lan hura mamitu ala, bere bihotzetik heldu zaizkion zauskadak ezin mende-
ratu, eta erruz isurtzen dira eskaera eroak... 

Kristoa dagoeneko bukatzen ari; eta, pena gaitzez, Getariari agur esateko 
tenorea etorri zaio. Eta bere pasio kiskalgarriak gaindituz, eguneroko errealita-
tera etorri behar berriro. 

Donostia 

1943 aldean Getariatik aldegin, eta bere txokora berriz. 

Hiriko urruti-minak gero eta osokiago hartuko zuen. 

Enkarguei buruz —galdetzen dio eskultoreak bere buruari— hiriburuko gi-
roa ez ote da hobe izango herriari datxekion bakardadean egotea baino? 

Mementu horretan, bestalde, nabarmen zeuden gerraondoko gosea eta urri-
tasuna. Ogia azaldu ere ez zen egiten; eta, beraren ordez, artopilak ikusten zi-
ren. Estraperloa ere agertu zen, eta racionamientoko libreta haiek; eta, bonia-
toa jaten zen, lusagarraren ordez, eta sasilarra... 

Zertzelada hauek guztiek bere asmoa betetzera bultzatzen zuten Elgezua, 
eta ahalik eta azkarrenik egitera. 

Luzaz ideiak hausnartu ondoren, eta aldeko eta aurkako alderdiak parekatu 
ondoren, aurrera jotzea erabaki zuen. 

Gipuzkoako hiriburura heltzean, bizi beharrez, lanpostu baten bila abiatu zen. 
Eta luzaz batera eta bestera ibili ondoren, imajinak multzoka prestatzen zituen 
lantegi bat aurkitu zuen. 

Lantegi hartan gauza bitxiak topatu zituen; beren esanahian tragiko eta okaz-
tagarriak ez balira, farragarri ere gerta zitezkeenak. 

Erruz agertzen ziren irudiak eta imajinak, eskabideren bat etorri zai... baina 
honatx batera tragikoa eta komikoa zena... 

Eman dezagun, adibidez, San Joseren irudi baten eskaera zetorrela: Haurra 
besoetan izan behar zuen, halako neurrian; eta orduan tamaña bereko Ama-
Birjinaren irudi bat baliatzen zen, burua ebaki egiten zitzaion Birjina gaisoari, 
eta San Joserena erantsi; eta kitto. Edo-ta, alderantziz, kasuaren arauera. 

Han ziak! Dena on! 

Eta gauza ez zen horretan amaitzen. Zeren-eta soldataz... ez aipatzea hobe-
rena! 1,20 pezeta ordaintzen ziren, baina... ZENTIMETROKO. Batek baino ge-
hiagok galdetuko du: nola uler daiteke hori? 

Oso erraza da. Eman dezagun Bihotz Sakratuaren imajina bat. Metro bate-
koa baldin bazen, 120 pezeta ordaintzen zaitzaizkion. Baina gauza bera, baino 
metro erdi batekoa izanez gero, 60 pezeta; nahiz, seguru asko, honek lan han-
diagoa eman: zailago, delikatuago, eta denean xehekiago ibili beharrekoa. 

Eginkizun hura lotsagarri eta okaztagarri iruditzen zitzaion Elgezuari; baina 
bizi egin behar. 

Erlijio loraldi bat gertatzen ari zen. Apezgaitegiak beterik zeuden osoki; eta 
dominak eta imajinak sailka prestatu behar ziren, eska ala ezin buruturik. 

Jasan ezina zitzaion sistema hura; eta heiburuari eutsi behar zion, lanbidea-
ren baldintza minimoak beteaz; eta horrela bere buruz eta kabuz, bidea urratu. 
Baina hau garai hartan ez zen batere erraza, lokale hutsik ez baitzegoen ia-ia. 

Eibarra aldatu zen horrela. Eta halako goiz batez eibartar handi baten bisita 
izan zuen. Ignazio Anitua etorri zitzaion, alkate eta probintzi-deputatua; eta Di-
putazioaren erabakiaren berri eman zion: probintzi-liburutegian Serapio Mugi-
karen bustoa jartzekoa. Kronikari gisa, nortasun aparta izan zuen honek, eta Gi-
puzkoako seme gorena izendatu zuten. Eta berorren prestaketa eskatzera 
zetorkion. Pozez onartu zuen Elgezuak eginkizun hura, noski. 

Baina honek berriro azkartu zuen lehendanik ere zeukan kezka: alegia, hiri-
buruan lanleku bat aurkitzekoa. Denaz gain, Mujikaren senitartekoek beren la-
guntza eman ahal ziezaioten. 

Urrats berri bat 

Lanlekuaren beharra Azkue Dionisiori azaldu; eta «Dunixi» pintore ezin fi-
nagoa eta idazle aparta hotz eta errealista agertu zitzaion batera. 

Hori baino lehenago, beste saiaketa batzu egin zituen eskultoreak, berak eta 
bere lagun batzuk. Santiago Bereziartuaren bitartez, adibidez; baina ondoriorik 
gabe denak, eta xeheki lerrokada osoa ematea aspergarri litzateke. 

Soluzio bakartzat Dunixik hau proposatu zion: Donosti inguruetan begira-
tzea, Pasaian, Errenderian, Astigarragan... Eta, to!, honek On Poliren aholku za-
harra gogorazi zion... hastapenetan hura. 

Astigarraga herri atsegina zitzaion, leku baketsu eta lasaia, hiritik hurbil, lo-
tura onekin, eta ikuspegia eder. 

Bertako sagardotegiak ere famatuak ziren, eta nahi-ta-ezko bilgune bihur-
tzen adiskideentzat. Bisitariek, sagardoen ona neurtzeko aitzakian, egunero bil-
tzen dira hara. 

Segundo Aldazabal eibartar erlojulari herrikoia bisitatu zuen orduan. Aspal-
dian bizi zen Donostian; eta erlojulariaren suhia zen Ramon Aristegi-ren lagun-
tzarekin, txoko guztiak ongi ezagutzen zituzten biokin dena miatu; baina berriz 
ere, alferrik. 

Etsita, jota senditzen zen artista, eta nora jo ez zekielarik. 

Tranbia Loiolako geltokian gelditzerakoan, etxe batek harritu zuen eskulto-
rea. Hutsik bide zegoen, eta teilatuaren erdian sabai-leiho bat erakusten zuen. 

Harra barruan ari zitzaiola, bere buruari galdetu zion: norena ote da etxe hori? 

Biharamonean, kezkatuta, eta berriz errekara jotzeko beldurrak, hara azaldu 
zen berriro, eta etxearen aurrean gelditu; eta errotulo hau ikusi zuen: «Se ven-
de». Eta «informarán en la calle Hernani, Ramón Fernández Iturralde»... 

Biharamon goizean bulego hartara agertu zen Elgezua, eta ikusaldiaren zioa 
azaldu: 

— Salgai duzun etxe horretan gelatxo bat alogeratzea nahi nuke. 

— Ezta inolaz ere! Ez dut istilurik nahi! 

Etsita, hau erantsi zuen orduan: Begira: ni eibartarra nauzu... 

— Eibartarra zu? —harrituta—. Don Poli ezagutzen al duzu? 

— Lagun minak gara —erantzuna. 

— Halako batez —Ramonek jarraitu zuen— bibolin kontzertu bat ematera 
eraman ninduen Eibarra. Baina neukan aginetako mina izugarria izanik, ezin hura 
ahantz. 

— Eta orain, non da? 

— Baionako katedralean, sankristau. 

— Gizona! Maila horretako gizona, eta sankristau? 

Bizkortzen hasia zen jadanik Elgezua: eta tartetxo hura ikusita, iltzea osota-
ra sartzea pentsatu zuen: 

— Horra. Diputazioaren aginduz, Serapio Mujikaren bustoa egiteko beste-
rik ez dut behar. 

— Gizona! Zergatik ez zara horretatik hasi? Hauta ezazu lekurik onena; eta, 
inolako konpromezurik gabe, egon zaitez hor behar duzun denbora guztian. 

Atarramendu galanta atera zion Karlosek lokaleari. Busto harez gain, Zuloa-
ga pintorearena modelatu zuen bertan: brontzez osatua, artistaren mende hu-
rrenean agindu zioten lan hori Udaletxekoek. 

Txilerako Mariaren Bihotzaren irudia... Pablo Zabalok polikromatua. 

Enkargu horiek izanik ere, eta horregatixek agian, horrela jarraitzerik ez zeu-
kala ulertu zuen artistak. 

Hernaniko erretora zen D. Karmelorengana jo zuen: 

— Ni bizi nintekeen baserriren bat ezagutzen al duzu? Hezurretan gelditzen 
ari naiz. 

— Hain zuzen ere, Astigarragako eskualde eder batean bizi den famelia bat 
ezagutzen dut. 

Eta bertan kokatu zen Elgezua, Elenategi baserrian, goserik gabe, lañoki tra-
tatua, zoriontsu azkenean. 

Erakusketa 

Donostiako Etorbidean dagoen Arte-Galerian antolatu zuen erakusketa bat; 
eta horra nolako suertez, zeren-eta zabalketatik bi egunetara elektrika-mozketak 
agindu baitziren, eta beraz itzalaldi berberak eskaparatean eta barrualdean. El-
gezua, nolanahi ere, ongi zaildua zen kolpeak jasaten. 

Halaz ere, prentsa eta irratia interesatu zituen, eta lortutako oihartzunak kri-
tikariak eta publikoa bera hunkitu zituen. 

Bolara zoriontsua 

Bere ekintza eremua Loiola, Martutene eta Astigarragan kokatu zen, hiru 
hauek hiriko inguruetako auzoak. 

Arratsean, josulagunek zuzentzen zuten Langile-lnstitutora joaten zen, eta 
han langile gazteei ematen zizkien marrazketa eta modelakuntza ikaskaiak. 

Donostiatik Hernanirako tranbia zoragarria zen. Ikuspegi ederrak gurutza-
tzen zituen; eta «jardinera» herrikoi haietatik hura betestea, pozkario iturria zen. 

Honetan hasi zen artistaren bizi-arorik interesgarriena eta zoriontsuena. 

Adiskidetu egin ziren «jardineretako» bezeroak. Eguneko gertakariak solas-
tatzen ziren han zehatz mehatz, eta agertzen ez zen izkutukirik ez zegoen. 

Artistari ere bere txanda heldu zitzaion, eta denen solas iturria bihurtu zen. 

Hots, horra hor... 

Pakita ezagutu zuen; Jose Garaizabal herriko sendagile titularearen alaba. 
Mirespena eta maitagunea gora joan ziren. Haren xarma ariman barrura sartu 
zitzaion, gero eta barnago; eta egunen batez hura gabe bizi ezin zitekeela uler-
tu zuen. 

Arantzazun ezkondu ziren 1946ko Urriaren 3an; han Antonio Lasuen frailea 
bizi zelarik. 

Egia zuen, bai, D. Polik, haseratik Artearen bideetan Astigarraga gomen-
datzean. 

Bai arte-gunerako, bai bizileku egoki gisa, leku bat behar zuen; eta horrela 
arkitekto eta adiskide zuen Pablo Zabalok egoitza eder bat asmatu eta eraiki 
zien; eta hartan bizian barrena elikatu zuen ilusio nagusi bat mamitu zen: ale-
gia, atseginez lan egitea. 

Ekintza joria 

Ekintza ugariko garaia etorri zitzaion orduan: mandatu asko, zenbait aldiz 
oso bereziak. 

Bere aitaren erretratu nahi zuen Mariano López Sellés iruñar adiskideak; baina 
baldintza bakar bat jarri zion: erretratakizunak ez zuen jakin behar zertan ari ote 
ziren, horrela sorpresa osoa izan zekion. 

Ikusten zituen trabak azaldu zizkion Elgezuak: 

— Nola lortuko busto hori erretratu-gaiak bere burua aurkeztu gabe? 

Hor konpon hori: ahal bezala egizui Arrasto hau emango dizut bakarrik: gure 
aita arratsaldero joan ohi da Urumea frontoira; eta han topa dezakegu. 

Haraxe joan zen eskultorea, bloka eta arkatza eskuan. 

Egun batean haren eskuinean jarri zen, beste batean ezkerrean, atzekaldean 
beste batez; erretratu-beharra, arreta jokuan eta apostuetan, malobraz ez zen 
batere ohartu, eta ondorioa lortu egin zen. 

Mutrikuko «Egaña» industrien aginduz, domiña-erliebe batzu prestatu zituen. 

Itxura modernoko Jose Saindua, Haurrarekin, antolatu zuen; Ategorrietako 
Ama Josefinek beren otoitz-gunearentzat eskatua. 

Trintxerpeko Karmengo Elizan, aldamio batetan igota, aurrekaldeko eta al-
boetako erliebeak zizelkatzen ari zenean, besterenaren lagun maltzurren batek 
txaketako poltsikuak miatu, eta oso istimatzen zuen zilarrezko erlojua ohostu 
zion. 

Lana bukatzean, jasotako diruketa hartu eta urrezko beste erloju bat erosi 
zuen; oraindik ere bere eskuetan. 

Orduan, Ama Josefina horientzat berriro, eta jardinetan zementoz eraikitze-
kotan, Ama Birjinaren irudi bat egin zuen, bildura handian. Honetxek erakusten 
du ongienik aurreko enkargoarekin pozik gelditu zirela. Lan hau ere garai bere-
koa da. St. Germain-des-Près-ko Birjina Zuriarena datorkio Elgezuari gogora, an-
tzinako oroitzapenak pilatzen zaizkiolarik. 

Herri laño hartan ugalduz zihoazkion adiskidetasunak. 

Anaitasunezko bazkariak egiten zituzten «Mikaela» enean; eta mahaikideak 
ondoko hauek zirelarik: Patxi Telletxea, Joxe de Artetxe, Manuel Lekuona, Ne-
mesio Etxaniz, Koldo Mitxelena, Zeleta, eta beste. 

Bere aita bezalaxe, espartingilea izan zen Txomin San Sebastian Murua; baina 
Afrikan burutu zuen bere soldauskaldia bukatzean, parrokiko sankristau kargua 
onartu zuen. Basarri bere lagun handiak eskaini zion lehenengo zutabea idatzi 
zuen. 

Lau hizkuntza ikasi zituen. Autodidakta zen, eta «Txadon-zai» gaitzizenez izen-
petu ohi zen (elizaren zaindaria, alegia). Artxibategi bizia zen askoren aburuz. 
Beti ere hizpidea ematen zuen haren hizketak, eta bere irizpide zuhurrez osa-
tzen zituen. 

Astigarragako filosofo txikia deitzen zuen Arturo Kanpionek; eta Astigarra-
gara bisita egiten zuenean, solasaldi galantak izan ohi zituen. 

Hernanin hil zela Elgezuak jakitean, trasteak besapean hartu; eta igeltsotan 
maskarilla bat ateratzekotan, hara joan zen segituan, senitartekoen eta lagu-
nen oroikarri izan dakien. 

Huraxe zen hilondoko bere goratzarrea. 

Zinez, ekintza biziko garaia izan zuen hura. 

Bere lantegi ederraz maiteminduta, lanean eten gabe ari, atsedenaldi bakar 
bat onartzen zuen artistak: uda guztietan bere fameliarekin Arantzazun pasa 
ohi zuen aste luzea. 

Zoriona osatu zion orduan Arantza bere alabaren jaiotzak. 

Bere emaztearen eta alabatxoaren erretratuak mamitzerakoan —ilusio 
nagusia — eta usterik txikienean, infarto-zantzu batek jo zuen, eta batera pleu-
resia isurketa gogor batek harrapatu zuen. 

Tarrapataka ingresaturik, beste galbario berri bat hasi zen Elgezuarentzat. 

Saihetsean zauria irekita, hamar hilabete behar izan zituen hesteko; eta gauak 
eta egunak pasa zituen loak ezin harturik, edozein janarirekikb jangartzu; eta, 
batez ere honegatik sofritzen zuela, lanean ezin eginik. 

Hilabeteak joan ziren, eskultoreak bere ikusmena galtzen ari zela errepara-
tu zuen... eta begi-kanduak somatu zizkioten. Operatu egin zituen, eta guztiz 
ondo irten zen hartatik. 

Urteak aurrera artean... 

Eibartar Artisten Elkartearen sustapenez, eta bertako Udalak lagundurik, Era-
kusketa bat antolatu zen 1973an. Erakusketa-Goratzarre hartan bere eskultura 
eta marrazki batzu agertu ziren. 

Juan Maria Alvarez Emparanza arte-kritikariak hitzaldi bat eman zuen ho-
rretaz, eta artistari buruzko gomutaldi batez hornitu zuen. 

Beste puntuzko batzu ere ari izan ziren hizketan, hala nola Juan San Mar-
tin, Alkatea, etab... 

Ospakizuna amaitzean, zilar landuzko erretilu berezi bat eskaini zitzaion es-
kultoreari; bertan, egun ospaketaren oroikarri, izkribu bat zekarrelarik. 

Han elkartu ziren, Donostiako San Telmo Erakustokian, eta 1981ko Azaroa-
ren 30an, zenbait puntuzko; eta areto baten zabalketa zela-ta, merezia zuen go-
ratzarrea eskaini zioten. 

«La escultura en Guipúzcoa» idazpuruaz, eta Udal Aurrezki Kutxak sustatu-
rik, liburu bat argitara zuen Julian Martinezek, eskultorearen bizia eta lanak xe-
heki azalduz. 

Aretoa beterik zegoen. Besteak beste, han zeuden egun hartan: Leizaola 
Lehendakari-ohia, Joxe Mari Aristegi lehenengo Alkate-ordea, Aizarna deputa-
tua, Eskultorea bera, Amigos del País-eko Lehendakaria, Juan Ignazio Uria, Otaño 
jauna, Aurrezki Kutxako Lehendakaria; eta publiko ezin ugariagoa. 

Artistaren bizia solastatu ondoren, arte-xafla bat eskaini zitzaion. 

ELGEZUA ETA BERE GARAIKO ESKULTURAREN ARTEKO LOTURA 

Artearen bilababidean artista batek ekarri duenaren funtsa ongi neurtu ahal 
izateko, ezinbestezkoa da garai hartako joerak kontutan hartzea, beroiek eta haiek 
alderatzeko edo kontrajartzeko. 

Atzean gelditu dira obra ohiturariak eta kondairazkoak; askotan langela ilun 
hitsetan margotutakoak, eta Inpresionismoaren itsasaize bala freskoek korrituak. 
Eta mende haseran —edo-ta joan denekoaren azkenaldian— Elgezua jaio ze-
nean, funts gizatiarra duen joera hasi zen. Honen bertute nagusia, dena dela, 
sortzezko egiazkotasun borobila zen. 

Honi buruz badago Elgezuaren aipamen erabateko bat, bere oinarri natura-
lista horretan: artista bakoitza txori bat da; eta txori bakoitzak bere erara du kan-
tatzen. 

Askatasunaren adierarik sakonena datza horretan. 

Ba al dago sinbolikoki txoriak baino hobeki ordezka dezakeenik? Horrekin 
batera, eta kontzeptuen ortodoxia osoan mogituz, sortzezko egiazkotasun hori 
da kakoa; eta hau ez da sekula moda nagusiaren fruitua. 

Artista multzo oparo horren barruan aipa genitzake, besteak beste: Julio An-
tonio ijituairea: xorta besagainean harturik, mendiak eta haranak kurritu zituen 
honek, «La Raza»ko busto gaitzak mamituz. Macho, bestetik, bere Gaztelako 
zuhurtasunean; Llimona, agian erromantikoena eta sendikorrena, biluztasun 
emea aratz ondoenik aurkezten jakin duena. Clara, Adsuara, eta abar luze bat. 

Iturri horietan edan zuen Elgezuak; eta, normala denez, eragin horiek guz-
tiak erakusten ditu bere obran. Eta, agian, ezaugarri nagusi batzutara bil ge-
nitzake. 

Alde batetik, edonolako materiaren maisutasuna. Zuretako tailaketa, harri-

takoa, eskaiola hustuketaren puntuen bidez. 

Erretratuarekiko jaiera. 

Arrazazko irudiarekiko joera, arketipikoa: pilotariak, mendizaleak... 
Proportzioekiko errespetu handia, estilizazioak direla-ta amore eman gabe. 

Hori dela bide, bere eskulturan ezinezkoa da keinu hanpatuen arrastorik aurkitzea. 

Errealismoa nagusi baina gogortasun fisikoan: bizia darie soin azkar horiei. 
Hitz batez, ikusmenetik at oinarririk ez du onartzen. 

Tokatu zitzaion garai nahasia dela bide, gainerako euskal artistekiko bere lo-
turak ez du lasaitasunezko izaririk. Beste egoera batean horrelakorik espero li-
teke. Hala ere, arte harreman edo oreka bilatzen saiatuko gara, horretarako bere 
garaikidea izan den zumaiar eskultore bat hautatuz: Beobide. 

Hasteko, elkarrekiko baliapena eta mirespena hartuko ditut abiapuntutzat. 

Beobideren seme-alabekin hitz egitean, hau zioten: 

— Zenbat aldiz ez zuen aitak Elgezuaren izena etxe honetan aipatzen! 

Elgezuaren ustez, berebat, zumaiar eskultorea zen berezko artista, barne-
deiaren erantzulea. Eta, dena esatekotan, Beobide-Zuloaga harremanak ere bere 
eragina izan zuen. 

Zilegi bekigu orain hitzaspertu bat, ideia batzu argitu eta alderaketa bat 
egiteko. 

Mendetako tartea gogoan hartuz ere, Velazquez jenio bat izan zen, eta Goya 
ere bai. Margoketan betirako ekarpena lortu zuen lehenengoak. Bera izan zen 
«aurpegiko begiez, eta ez adimenekoez» pintatu zuen lehendabizikoa. Sendo 
eta seguru zapaltzen zuen jenioa izan zen, berriro errepikatuko dugu. Bazekien 
nondik zetorren, eta bere helburua zein zuen ere ongi zekien, eta kontzientzia 
eta segurtasun osoz zekien. 

Lehertzen den bonba izan zen Goya: jabetzen ez den natura izan zela, saldu-
ezina; kontrola ezina esango genuke ia-ia. 

Beobide, bere marrazkera zuhurra, zehatza eta segurua baliatuz, ibilkera se-
guruaz abiatu zen Artearen bideetan barrena. 

Elgezuarengan, berriz, eskultura irribarrez bezala isurtzen da barnetik, ge-
niotasun osoan; eta desenkusatuz bezala azaltzen da, harrigarrizko errazta-
sunean. 

Halako batez Higinio Basterrak honela esan omen zion Elgezua gazteari: beste 
batzu borrokan ari dira eitea lortzeko; zuri, berriz, ohartu gabe bezala gertatzen 
zaizkizu gauzak. 

Beobide aiputan zeukan batez —baina kritikatu nahi gabe— eskultorea har-
gintzat ezin daitekeela har esaten omen zuen. Buen Pastor enparantzako Vinuesa-
ren oroitarrian, alegia, atzekaldean leunduago eta hobeki bukatua utz zitekee-
la. Era berean, Bilboko Erakustokian Zuloagari eskainitako bustoan, akort ez zela 

esaten zuen; ez baitzuen ulertzen paletak, metalez egina, beste materiale ba-
tez zergatik egin behar zen. Lanbide etika kontua! 

Oso adierazpen desberdinetako artistekiko harremana lortzea oso da zaila, 
esaten zuenez. 

Zer atera dezake garbitan letra-gizon batek, ulertzen ez duen mintzaira ba-
tez idatzirik baldin badago? 

Lehengo aipamena ez da ahantzi behar: «Artistak txoriak bezala dira, eta 
nork bere modura kantatzen du». 

Gaur egun, areto zabal handi bat betetzen dute erdibana Elgezuak eta Beo-
bjdek Donostiako San Telmo Erakustokian. Eta horretan bi artiston obrak be-
tets daitezke: bizieran barrena biak joran berberak eraginik. Alegia, igarokorra, 
iritsi ezina nolabait harrapatzeko eta mamitzeko jorana. Edertasuna biltzeko asmo 
egarritzua. 

URRATSAK ELGEZUAREN ARTELANETAN 

Azterketa labur bat egiterakoan, haro edo urrats batzu zehatz daitezke El-
gezuaren artegintzan. Horiek, dena dela, ez dute aldakuntza osorik idarokitzen, 
ez eskulturgintzaren ideian, ez gaietan eta ez egiteko moldean; beroiek ez baiti-
ra funtsean ezer aldatu bizian barrena. 

Honela laburbil daitezke horiek —beti ere Elgezuaren Artea ulertua, dasta-
tua eta ulertua izango den heinean—. 

Aurrikasketaren haroa. Begiak Artearekiko zabaltzeko urteak. Artearen Kon-
dairan liluraturik egoten da, eta iristen duenaz zoraturik. Honela azpi-sailka dai-
teke: Marrazketaren Praxia, Artamendi, Zulaika eta Olabe. Zuretan egindako zi-
zelketa, Larrinoarekin, Gasteizen. 

Bigarren haroa, Ikasketarena. Gaztaroko urratsa. Ikaspenen zabalketa: Bil-
boko Arteak eta Eskulanak, Higinio Basterra. 

Hirugarren haroa: ikasitako guztiaren mamikuntza eta obrakuntza. Horretan 
sartzen da Paris eta Erroman barrena egindako bizialdia; eta Nobelen Saria ira-
baztean hasia. 

Laugarrena, heldutasun oparokoa. Astigarragako txalet-lantegian finkaturik, 
enkarguak jaso, eta ezaguna izan artekoa. 

Bostgarrena eta azkena: finkaerakoa. 1946z geroztik eta gaisotu arte. 

Lehenengoan, dena zen ikasmina, eta somatzen zuen munduarekiko senti-
duen irekiera. Ordu guztiak gutxi zaizkio artistari, eta bere zaletasuna ezin be-
terik ari zen. Haro honetan, etengabea izan zen irakasleekiko harremana. 

Rodin-en eragin espresionista ageri da urratsetan zehar: «Gauza bat da an-
tsi: senditzea, maitatzea, dardar egitea, bizitzea; gizona izan behar da aurrenik, 
eta artista gero». 

Bourdelle eta Carpeaux miresten zituen; baina Rodin iraultzailearen malgu-
tasunak txunditzen du. Zirriborrotutako torsoetatik hasi, muskuluak gitarra-
kordak eteteko zorian ageri; eta haur erretratuen fintasuneraino, teknika ezin 
landuagoan borobiltzen dituelarik. 

Horra hor, adibidez, Elgezuak burututako Ziriako Agirreren bustoa. Testa zo-
ragarria da hori, eta erromatar arbasoei ez die ezertan zorrik. 

ONDORIO GISA 

Elgezuaren Artea oso arte berezia da, oso berea du, oso Elgezuarra. 

Berezitasun hori, ez da artifizialkeria, sorkuntza-sua baizik. Sakonean da-
tza, ez da itxuratan galtzen. Pentsamendua da, ez esaldia. 

Eta horretan lortzen du bere indarra, bere xarma. 

Bere eskulturak beti dira mintzo, sekula ez dira irudi soil. 

Sorkari bitxia da eskultorea: zerbait adierazteko ez dauka hitz egin beharrik. 
Funtsean, egiazko eskultoreak, benetakoa —eta Elgezua halakoa da— bere lan-
tegiko isilpean pasatzen du bere bizia. Hantxe dauka bere pleguko mundua; han-
txe kantatzen du, eta hantxe etsipenean murgiltzen; hantxe mamitzen ditu bere 
fantasiak, hantxe pentsatzen, senditzen eta maitatzen; bere begiak eta eskuak, 
bere bihotza eta izpiritua, buztinean, honetan itxura eta arima erantsi nahian, 
hondoratzen eta sartzen diren heinean. 

Naturaren elemenduen aurrean, altxa egiten da artista, eta harri-mokorraren 
aitzinean galdetu eta laztandu egiten du hau, ia-ia erlijioaren mailako errespetu 
beraz; eta gero, azkenean, lanketa hasten. 

Brontzea zizelkatzean, berak ateratzen dio kanpai hots sakona, armoniaz be-
tea; eta berorren oihartzuna lantegian barrena zabaltzen da, tenplo-dardara eran-
tsiz. Eta geroenean hutsartera igotzen da, metamorfosia iragarri nahi balu be-
zala. Lehen materia arimagabea zena, Artearen poderioz edo garaziaz, elemendu 
eder, goitar, arin, hegodun eta ia jainkotiar bihurtzen delako. 

Ikutzen duen guztia egiten baitu Arteak hilezhor, eta bere betikotasun ku-
tsua erasten. 

Getariako Parrokiko Kristoren zatia. Argazkia: Ramón Serras. 

Getaria Parrokiko Kristoren argazkia: Ramón Serras. 

Juantxo Egañaren argazkia. 

Atano III, Elgezua eta Imanol Elorza (GAR argazkia, Zarautz). 

Afrikarako Espediziorako prest, 1921an Annual-go deskalabroa gertatu ondoren. 

Pausaldi bat argazkiaren ondoren. Garagardo pitxar baten aurrean artista eta txapeldun pelotaria. 

Simon Arrieta bergarar pintorearen oleoa; eskultoreak busto bat prestatzen zion garaian egina. 

CARLOS ELGEZUAREN 
OMENALDI ERAKUSKETA 

«ASOCIACION ARTISTICA DE EIBAR»ko 
BERE ADISKIDEEN OROIGARRIZ 

1973ngo AZAROAN 



Hizlari batzu artistarekin, Erakusketa-Goratzarrekoan. 

Ezkon-bikotea. 

Eskulturaren eskuin aldean, Arantxa alaba. 

Artista bera eta Lukas Alberdi. 

Atano lll.ren tallaren aurrean. 

Bere irudiak dauzkan aretoaren estrainaketa dela-ta, San Telmoko hitzaldiak. 



, 

Leizaola, artista bera, eta M. Pilar Beobide, zumaiar eskultorearen alaba. 

LAN-ZERRENDA 

Lan-zerrenda arrazoitua 

Taxuketa sistema 

Taxuketarakoan, KRONOLOGIA hartu da gidari. 

Zehaztasunik handiena bilduz nahiz, hona hemen berrikusi eta finkatu di-
ren datuak: 

1. Daramaten eskulturetan, data bertan errejistratzea. 

2. Artistaren egintza prozesuan, lekua-denbora-egoera trinomioaren egoki-
kuntza. Adibidez: Leon Sarasketaren bustoa. Pertsona hau Parisen bizi zen. Es-
kultorea Parisen bizi zen dataren berregiaztapena. 

3. Eskulturen lerroketa kronologiko hori lortzekotan, artistarekin izandako 
elkarrizketak. 

4. Gorago aipatutako ilara horretan, azterketa xehea egin da, artistaren bi-
lakabidea, bai heldutasunean bai osotasunean, ñabartuz eta zehaztuz. 

OBRAREN LAN-ZERRENDA 

JAZINTO OLABE pintorea. 

— Izenperik gabe. 

— Eskaiola patinatua. 

— Neurria: 47 cm. gora, 26 cm. zabal. 

— Urtea, gutxi gora-behera: 1917. 

— Erliebe atsegina. Bere ahalegin artistikoen haseran, Jazinto Olabe izan zuen 
lehenengo irakasle: eta eskerronez nahi dio goratzarre egin. 

Bere burura bilduta ageri da hau, betazalak erdi-hetsita; eta aurrekalde-
tik bere lanbidearen tresnak erakusten ditu: paleta eta pintzelak. 

Ainguru zuzenezko herskune baten bitartez, oinarrizko peanan sartzen 
da xafla. 

Zalantzarik gabe, atsegin izango zitzaion eskultorearen jokabide hau. 

— Olabe fameliaren ondasuna da. 

Ik. 1. argazkia 

Jazinto Olaberen erliebea. Eibarko Akademian pintore eta irakaslea. 

OINAZEA 
— Izenperik gabe. 

— Modelatua, eta harri-puntu bidez igeltsotik ateraia. 

— Neurria: 75, eta 43,5 eta 39 cm. 

— Urtea, gutxi gora-behera: 1919. 

— Eredu gazte baten soingaina, Bilboko Arte eta Eskulanen Eskolan. Nabarmen 
agertzen da formen azterketaren beharra, eta anatomi hausnarketaren go-
zapena, eta horretan sortzen da geroko modelagintzan agertuko den segu-
rantzia. 

— Kokalekua, ezezaguna. 

Ik. 2. arg. 

OINAZEA. Bilboko Arte eta Eskulanen eskolan modelatutako torsoa. 

XAMURTASUN BILA 

— Izenperik gabe. 

— Carrara-ko nabarriz egina. 

— Neurria: 57 cm. gora, 23 cm. zabal. 

— Urtea: 1920. 

— Emakume-burua da ikergaia; eta bertan gainaldeen arteko kontrasteak bila-
tu dira, batzutan leunketara lortuz, bestetan zakarreria besterik ez kenduz, 
modu horretan begitartea gailen dadin: irribarrea mintzakor, jarrera adeitsu, 
eta keinua eder. 

Panteoi imajina batetan oinarriturik, soin osoan irakasle zuen Higinio Bas-
terrak eginik, bidenabar bere goratzarrea eskaini nahi izan zion. 

— Eskultoreari eskainitako aretoan dauden irudien artean dago hau. 

Ik. 3 eta 3 bis arg. 

INDALECIO OJANGUREN «Arrano» argazkilaria. 

— Behereko ezkerraldean izenpetua. 

— Brontzez oratua. 

— Neurriak: 56, 46 eta 28 cm. 

— Urtea: 1920. 

— Mendigoizale-argazkilarien eta eskultorearen arteko adiskidetasun mina eza-
guturik, erabili duen maitagunea somatzen bide da erretratu honetan; eta 
esatera ausartuko gara. 

Oraindik ere nerabe zelarik, materialtasunetik gora altxatzen bide da be-
girada, gailur gorenetara amets bila; eta zabaldutako alkandoratik, anatomia 
dirdaitsu, gazte, hantusteriarik gabekoa ikusten da. Okotz nabarmenaren ir-
motasunak, begitartearen goratasunarekin batera, nahimen sendo batez hitz 
egiten digu. 

Hitz batez, obra bihozkorra; enkargu hutsetik gora aisa hegaldatzen dena. 

— Zurezko oinarri apal baten gainean aurkitzen da imajina hau Donostiako Era-
kustokian. 

Ik. 4. arg. 



Indalezio Ojanguren, «arrano»-argazkilaria, eskultorearen adiskide mina. 

MARRAZKIAK 

Arkatzez egindako marrazki batzu gordetzen dira. Haur-eite batzuren iker-
keta lanak dira. Zenbait aldiz erretratatuaren hizla besterik ez da bilatu; beste 
batzutan, aldiz, argi-ilunaren kontrastea. 

1933ko data daramate. 

Garai berekoa da oleoz margotutako anatomi ikerketa bat, gogor eta inte-
resgarria. Eredua bizkarrez agertzen da, eta bereziki landu da besaburuaren 
ingurua. 

Ik. 5, 6 eta 7 arg. 

Haur hizla. Arkatzezko marrazkia. 

Neskatila burua. Arkatzezko saioa. 

Oleoz burututako anatomi saioa. Bilboko Arte eta Eskulanetakoa. 

PLAZIDO ZULOAGA 

— Beherean ezkerraldean izenpetua. 

— Eskaiola patinatua. 

— Neurriak: 38 eta 25 cm. 

— Urtea: 1923. 

— Aipakizun berezirik ez du. Baina Eibarko damaskinatua landu zuen pintore 
eta industrigizonaren aitari eskainia dago. 

Ik. 8. arg. 

Plazido Zuloagaren erliebea. Ignazio pintorearen aita izan zen, baita Eibarko damaskinatuaren bultzatzaile gorena. 

ELGEZUA-KO PEDRO, eskultorearen aita. 

— Izenperik gabe. 

— Kaobokiz egina. 

— Peanaren gainetik 63 cm. ditu, eta 58 zabal eta 26 sakon. 

— Urtea: 1921. 

— Mokor bereko oinarrian pausatzen da, ertzak kamuts; eta inguruan moldura 
bat darama: 17 cm. gora, 40 zabal eta 30 sakoneran. 

— la soinerdiko irudia da. Erretratatuaren ezaugarriak nabarmendu dira azkar-
ki, xehetasunak azterketa egoki baten ondorioz azpimarratuz. Gorputzaren 
sendoa agertzen da, eta zabalik dagoen alkandoraz bestaldera, lepezurrak 
ageri dira. 

Gainetik zurgin mantala darama. 

— Eskultorearen jabetza zelarik, Donostiako Erakustokiari eskaini zitzaion, hain 
zuzen ere eskultorearentzako aretoa estrainatzean. 

Ik. 9. arg. 

Aitari egindako daila honen bitartez irabazi zuen Elgezuak bere Txapelketa lehenengo saria. 

MARIA KARLOTA LASUEN artistaren ama. 

— Ezkerraldeko behereko alderdian izenpetua. 

— Carrara-ko nabarriz oratua. 

— Neurriak: 62 cm. gora, 44 zabal, eta 28 sakon; peanak beste 10 cm. dituelarik. 

— Urtea: 1923. 

— Marra erdian, eta ilea buruari erantsita, orrazkera bitan erdibitua da, belarri 
erdi bat agirian dagoelarik. Dena euskaldun etxeko-andreen mototsean amai-
tzen da. 

Soinerdia ozta iristen du. Soinekoaren xehetasunak alde batera utzi dira, 
eta arreta zehatz jarri begitartearen modelakuntzan. Oinarri prismatiko ba-
tek eusten du imajina, bi alboetan altzo bana eraiki delarik; eta bi aldeetan 
bi hosto apain agertzen dira zintzilik, figura osoa alboetatik beheraino be-
sarkatuz. 

Artistaren jabetza zen, baina Elgezuari eskainitako aretora bildu zuen. 

Ik. 10. arg. 

102 



Maria Karlota Lasuen, artistaren ama, eta Zaldibarren jaioa. 

ASZENSION ELGEZUA, eskultorearen arreba. 

— Izenperik gabe. 

— Carrara-ko nabarriz oratua. 

— Neurriak: 57 gora, 34 eta 23 cm. 

— Urtea: 1923. 

— Nexka gaxte baten irudia da —eskola garaikoa— orrazkera lixo, biste moto-
tsaire bana buruaz bi alboetan. 

Datu soila ez den guztia baztertu da, eredua zehazki, eta ia takigrafikoki, 
itxuratuz. 

Oinarri ezberdina da, zabarki landua izan da; eta kontrastea gaitza da aur-
pegiaren leunketa alderatzen zaionean. 

Sal Telmo Erakustokian dago. 

Ik. 77. arg. 

Aszension Elgezua, eskultorearen arreba. 

LEON SARASKETA 

— Izenperik ez. 

— Langaia: eskaiola. 

— Neurriak: 36 x 27 x 23 cm. 

— Urtea: 1925. 

— Parisen egondako garaian egina. Kopeta zabala erakusten du adiskidearen 
bustoak, ileak sargune zabalak baititu. Oraindik ere gaztea den gizon bat ageri 
da, hizla fina, galdegile; eta begirada ere galdekarra, opera kantari baten ha-
rroskotasunez. 

Ongienik ordaindu zitzaion lana omen da hau, artistak zionez; orain alar-
gun gelditu den erretratatuaren emazteak askotan aitortu baitio eskultorea-
ri: «Bustoa gabe, ezin iraun nezake, sekulako laguntasuna eskaintzen dit». 

Sarasketa fameliaren jabegoa da. 

Ik. 12. arg. 

Eskaiolaz, Leon Sarasketaren bustoa. 

ZIRIAKO AGIRRE sendagilea 

— Aurrekaldeko behereko eskuinaldean izenpetua. 

— Nabarriz egina. 

— Benetako izarian baino handixeagoa. Neurriak: 78,5 cm. gora, 58 zabal eta 
4 7 sakon. 

— Urtea: 1926. Paristik itzultzean egindako lehendabiziko lana. 

— Eibarko Osasunetxe Antihetikoak eskatu zion lan hau, bertako sortzailearen 
ohorezko goratzarre gisa. 

Bere buruz artistaren trebetasunaz mintzo den buru zoragarria da. 

Argazki bidez burutu behar izan zuen, nahiz bizirik artistak ezagutua izan. 
Eite osoa lortzeko lanak izan zituen, halako batez «arrano»-argazkilariak, adis-
kide onak, artistak aurrera zeraman borrokaz jabeturik honela esan arte: «E-
tzak gehiago ikutu: Ezin hobeki zegok orain bere horretan, indartasunez, an-
tzez»... Eta halaxe gelditu zen. 

Astakerian puskatu zioten sudurra. Instituzioak eskaturik, eta egileak mo-
delo hutsa igeltso patinatutan zeukanez, brontzez fundi arazi zuten, horrela 
nabarrizkoa ordezkatuz. 

Horra hor eskaiolazko jatorrizkoa, artistaren jabegoa. Brontzea Eibarko 
Osasun-Etxean dago. 

Ik. 13. arg. 

Ziriako Agirre. Eibartar sendagilea, eta Eibarko Osasun-Etxe Antihetikoaren sortzaile eta antolatzailea. 

HIRUGARREN ADINA 

— Izenperik gabea. 

— Gaia: harria. 

— Neurriak: berezko izarikoak, zehazki ezagutzen ez badira ere. 

— Urtea: 1927 inguruan. 

— Denboraren iraganak gupidarik gabe dakarren xaharkuntza idurikatzen du bus-
to honek; baina, zoritxarrez, gaur egun desagertutzat eman behar da. Aur-
pegiko zimurrak ezin hobeki egituratu dira; masailak gailen dira, belarrondo-
ko hezurrak nabarmen, eta zainek berek ihes egin nahi bide dute loguneen 
parean. Begirada nekatua bide da, umila; biziak kolpatutako zakur baten an-
tzerakoa. 

Eskultoreak adierazi nahi zuenaren arauera, oso grafikoa eta biziduna. 

Ik. 14. arg. 

«Hirugarren adina». Harrizko bustoa, gaur desagertua. 

ZUREZKO DAILAKETA 

Goi-erliebe bat agindu zitzaion Elgezuari. Eibarko damaskinatu baten ingu-
ruan joan behar zuen, parrokijendeak bere erretorari eskainitako opari gisa. 

Gerritik gora biluzik ageri den langile bat ageri da, Eibarko herri langilearen 
sinbolotzat. Apaingarri mailan, hostoak eta adarrak ere ditu lagungarri, harma-
rrigintzan erabiltzen diren eran. Gaineko aldean, gurutze bat ageri da, eta erlijio 
liburu batzu. 

Ik. 15 arg. 

MONJA ALFEREZ delakoa, Erausoko Katalin. 

— Oinarrian darama izenpea. 

— Brontzeztatutako igeltsotan burutua. 

— Oinarriraino 1,65 m. gora du; eta zenbait jazki eta lanabesen parean zabaldu 
egiten da. 

— Urtea: 1929. 

— Probintziko Aldundiak egin zion enkargu hau; eta Sevillan 1929an ospatu 
zen Nazioarteko Erakusketan, hauxe izan zen gipuzkoar ekarpena. 

— Serora famatua du irudigai, soldadu jazkeran eta deliberamendu gogorra era-
kusten duen keinuaz. 

Eskuinaz galtzairua heldu du; ezkerraz, artean, maginari helduz, tiraka ageri 
da, liskarrean hasteko une berean. 

Aldundiko ganbara batetan egon zen urte askotan, baina gaur arrastoa 
galdu da, eta desegina izan zela somatzen dugu. 

Ik. 16. arg. 

«Monja Alferez» delakoa, izenez Erauso-ko Katalin. Sevillako Erakusketarako gipuzkoar Aldundiak eskatua. 

SIMON ARRIETA pintorea. 

— Eskaintza labur batez, eskuinaldeko muturrean, behereko partean, izenpetua. 

— Brontzez oratua. 

— Neurriak: 42 x 40 x 24 cm. 

— Behar bezalako elkar-trukean, pintoreak erretratatzen zuen bitartean, eskul-
toreak bustoa burutzen zuen. 

Buru pertxenta da, soinaren arauera jiratua; eta bere keinu harroan, areago 
dirudi «Julio Antonio»ren giroko torero-buru bat, Arraza-bustoen sailean. Per-
tsonaren izakera ageri da ongi lortutako ezaugarrietan. 

Pintorearen senitartekoen jabetza da. 

Ik. 17. arg. 

Simon Arrieta, bergarar pintorea. 

JAZINTO ORBEA 

— Izenperik ez. 

— Gaia: eskaiola. 

— Neurriak: 54 x 42 x 31 cm. 

— Hizla bereziko burua da: sudurra nabarmena eta gakoairea da, eta bibotetik 
at agertzen da okotxa. Idurikatu den gizona, gizaseme heldua da; baina bizi-
tasuna, bultzamena eta erabakimena handiak dira harengan. 

— 1934 inguruan modelatua. Txirrindu famatuen sortzailearen bustoa, fame-
liaren jabegoa da. 

Ik. 18. arg. 

Jazinto Orbea, eibartar industrilaria. 

EGAÑA JAUNAREN BUSTOA 

— Behereko partean, eskuinaldean izenpetua. 

— Gaia: eskaiola. 

— Neurriak: 47 x 34 x 30 cm. 

— Urtea: 1940. 

— Eite sotila erakusten du; burua bizia da, kopeta zabal, begiak argi, bibotea 
zabala eta ongi zaindua. Jaka darama, eta pajarita, eta erdiaroko puntuzko 
haietako bat dirudi bere pausakeran. 

— Mutrikuko Egaña Lantegien jabegoa da. 

Ik. 19. arg. 

Egaña jaunaren bustoa. Mutrikuko Egaña lantegien sortzailea. 

JULIAN ETXEBERRIA 

— Paltoaren behereko partean dator izenpea, ezkerretan. 

— Brontzez burutua. 

— Neurriak: 58 x 43 x 27 cm. 

— Urtea: 1956. 

— Besaburuetatik behera doa busto hau, ia-ia soinerdia somatzen delarik. Eite 
leun horrek izakera baketsu eta xinplea salatzen du. Begininia pittin bat hus-
tu da, begi argien inpresioa lortuz. 

Inoren jabegoa. 

Ik. 20. arg. 

Julian Etxeberria. Eibarko Iskilugintza Eskolaren sortzailea eta zuzendaria; eta ondoko belaunek ere erruz zor diotena. 

NIZETO MUGURUZA sendagilea. 

— Izenperik gabeko erliebea. 

— Brontzeztatutako eskaiola. 

— Plater itxurako xafla da, diametroa 36 cm. 

— Urtea: 1956. 

— Erliebea da —erliebe txapala hain zuzen— eskultorearen oztoparria. Hortxe 
azaltzen da zinez haren maisutasuna. Hortxe neurtzen da artista. Hor era-
kusten du bere maila, tresnarik gabe. Oso goibehe urrian adierazi behar du 
«dena»; horretantxe lortu behar dira ikuspegia, barnera, bizia... zaila da. 

Hiru-laurden honetan lasai lortzen du hori Elgezuak, ez baitzuen alferrik 
dominagintzan lan egin. 

— Inoren jabegoa. 

Ik. 21. arg. 

DIEGO IÑARRA IRAEGUI industrilaria. 

— Izenperik gabea. 

— Brontzez oratua. 

— Neurriak: 52 x 35 x 26 cm. 

— Urtea: 1957 inguruan. 

— Begitartean irribarrea ageri da erdizka, eta betzuloak sakonak dira. Adinetan 
sartutako langile on baten irudia dugu hau. 

Busto honetan ageri denak, eta Jazinto Olaberen marrazkian agertzen 
denak, harrigarrizko antza dute: «El Fundidor» izenekoa alegia. Desberdin-
tasun bat halere: marrazkian txapelaz ageri da. Bi artistaren bi ikuskera inte-
resgarri. 

— Fameliaren jabegoa. 

Ik. 22. arg. 

Diego Iñarra Iraegi, Eibarko «Aurrera» fundazioaren sortzaileetako bat. 

URTZAILEA 

— Izenperik gabea. 

— Kaobakia. 

— Neurriak: 72 eta 53 cm. 

— Urtea: 1957. 

— Kaobakiz egindako dailaketa bikaina da; eta, inguratuz, Olabek marraztuta-
ko «Aurrera» fundizioaren sortzaileak ageri dira. 

Urtzaile gisa gizaseme biluzi bat. Dailaketaren gainetik, besoa luzaturik 
dauka, urketaren galda isurtzen ari zalian; eta, uxoletan, irudiaz bestaldetik. 

Arte-kiribiletan amaitzen da irudia behereko partean. 

— Elkartearen jabegoa da. 

Ik. 23. arg. 

ENBEITAKO KEPA, «Urretxindorra» 

— Paltoaren ezkerreko aldean, beherean, izenpetua. 

— Brontzez burutua. 

— Neurriak: 72 cm. gora, 57 zabal, eta 26 cm. 

— Urtea: 1948. 

— Horra hor bertsolari ospetsua, oso jaun-eta-jabe, jokatu ohi zuen bezala; al-
kandora hetsita, txalekoa eta paltoa. Erpurua txalekoan sartuta dago; beste 
eskuak, artean, oso berea zuen keinuan, txaketaren ertza heltzen du, hotza 
epeltzeko lehenengo bertsoak ontzeko mementuan. 

— Eskaiolaz prestatutako eskaiola-hutsartean egindako brontzea, San Telmo Era-
kustokian dago, zurezko oinarri baten gainean. 

Ik. 24. arg. 

130 



: - . ' • 

Kepa Enbeita Bertsolaria, «Urretxindorra». 

MARIANO JUARISTI Atano III. 

— Jatorrizkoa, ez dakigu izenperik ote zeraman. 

— Eskaiola. 

— Berezko izaritan. 

— Urtea: 1928. 

— Pelotazale amorratua da eskultorea; eta txapeldunaren planta zolia, ezin ze-
hazkiago bildu du. Hanpuruskeriarik gabe esan daiteke horrela, obrarik one-
netako bat dela. 

Sakerakoan harrapatu da pelotaria, eta mementuari datxekion tentsioa 
soin osoan barrena somatzen da. Izerdiztaturik, itsatsi egiten da alkandora 
larruaren kontra, eta muskuluak nabermentzen. Dir-dir begirada, bularra ka-
tuairea, eta hanken okerdura ere maisukiro bildua da. 

Berezko izaritako eskaiola, Gros Frontoian egon zen, Donostian, urte as-
kotan zehar. Eta gero, hura botatzean, desagertu egin zen. 

Daila jori bat gorde da: 72 x 35 x 26 cm., oinarriraino; honek 26 x 
20 eta 5,5 cm. dituelarik. 

Soina kaoba zuriz egina da —alkandora eta galtza— besoak, aurpegia 
eta galtzari heltzen dion gerria, kaobaki gorriz; eta txapela, azkenik, zurbeltzez. 

Dailaki honetatik abiatuz ere, brontze batzu egin ziren; horien artean Era-
kustokian jarrita dagoena, edota egileak berak 1980an super-txapeldunari 
opaldu ziona ekintza laño batetan. Bide beretik, itxura beraren buru batzu 
urtu dira. 

Atano III. dailaketatik ateratako brontzeak, zazpitatik gora izan dira; ar-
tistaren beraren alea kondatu gabe. Imajina berberaren buruak, bederatzi izan 
da; eta Irunen, 107. zenbakiko «Belasko» batimenduan dagoen José Gonza-
lez Pirriz arte-fundizioan egin dira. 

Era berean, eta beti bertan, beste hauek ere urtu ziren: Enbeitaren bus-
toa, Ojangurenena, Ziriako Agirrerena, eta Arrateko bi Birjina txikienak. 

Behereko ezkerraldean dago izenpea. 

Dailakia eskultorearen etxen dago, lehen aipatutakoak San Telmon eta 
Atano-enean; eta gainerakoak inoren sortatan. 

Ik. 25. arg. 

Berezko izaritan egindako eskulturaren atala. Atano III irudi hori gaur desagertua da. 

Fedearen KRISTOA. 

— Izenperik gabe. 

— Zur polikromatua. 

— Burutik oinetara 2,50 m. neurtzen du; eta 1,97 m. iltzatutako eskuen artean. 

— Urtea: 1932. 

— Madrileko San Luis Elizako Fedearen ariora egina, sorkuntza balio txikia iza-
nagatik ere, prestaketa ez da batere erraza. Eiteak baldintzatu du; eta artis-
tak, bere kabuz Madrilen hartutako zirriborro batzuren laguntzaz, Azkoitiko 
bere lantegian modelatu zuen; gero hustuketa egin eta puntuka dailatzeko-
tan, zuretan hori, eta geroenean polikromatzekotan. 

— Bilbotar famelia baten jabegoa. 

Ik. 26 eta 27. arg. 

Fedearen Kristoa modelatzekotan Azkoitian muntatutako lantegi-ikerlekua; Madrileko San Luis Elizakoaren antzekoa. 

Zur polikromatuz burututako dailaketa, la Montera madrildar kaleko elizako Fedearen Kristoa Sainduan funtsatua. 

MENDIGOIZALEA 

— Mendia osatzen duen oinarrian izenpetua. 

— Harizkiz egina, eta gero argizagiztatua. 

— Goratasuna, 1,32 m.; x 33 eta 40 cm. 

— Urtea: 1942. 

— Gizaseme gazte bat ageri da bertan, piramide forma duen gailur bat gaindi-
tzeko une berean. 

Besoaz agurtzen ari da. Anatomi ikerpen zehatza da, itxura zolikoa. Ma-
killa bat darama eskuineko eskuan; eta, izerdiarengatik, itsatsi egiten zaio 
alkandora, torsoa gailen eraziz. 

Haseran, txapela batez zizelkatu zuen figura hura: mendigoizaleak era-
gin egiten zuen txapela, eta burua ikutzen. Geroago txapela kentzea erabaki 
zuen artistak, eta horixe egin zuen; irudia azkenean gaurko bere horretan utziz. 

— Donostiako Erakustokian dago iduri hau. 

Ik. 28. arg. 

. 

Mendigoizalea. 

URIARTE-ko KASTOR, Arkitektoa 

— Izenperik gabea. 

— Harriz burutua. 

— 49 cm. gora du, 38 zabal, eta 25 cm. 

— 1940 inguruan egina. 

— Gernikako Udal-Arkitektoaren bustoa da. Bonbaketaren lekukoa izan zen, eta 
«Bombas y mentiras sobre Guernica» liburua idatzi zuen. 

Bibotea ongi ebakita eta zainduta dago. Eta bekainen iletsua ikusita, ha-
rritu egiten du erretratatuaren ilaje ugariarenak. 

Ik. 29. arg. 

Uriarte-ko Kastor, Gernikako Udal-Arkitektoa. 

Ama MARGARITA MATURANA 

— Izenperik gabea. 

— Eskaiolaz. 

— Berezko izaritan. 

— 1938 inguruan. 

— Begitarte sotilak, barneko bakea eta alaitasuna adierazten ditu. Soinekoaren 
xehetasunetan zuhurra, betiko arazoa ageri da betaurrekoetan. Erroman egin 
zioten enkargua; eta, gerra aurretik hasia, eskultorea kanpoaldean egon zen 
denbora guztian barrena bustirik atxeki behar izan zuten fameliakoek. 

Erlijio-Elkartearen jabegoa da. 

Ik. 30. arg. 

Ama Margarita Maturana, Berrizko komentuaren eraberritzailea. Gaur misiolariak dira. 

KRISTO, Getariako San Salbador parrokian. 

— Izenperik gabea. 

— Patinatutako eskaiolaz egina. 

— Neurriak: elorri-koroatik oinetara, 2,50 m., eta iltzatutako eskuen artean 2,05 
m. Trabes nagusiak: 3,75 m. 

— Urtea: 1941. 

— Hauxe da, seguru aski, sakonkienik senditua izan den obra, eta bertan lortu 
du artistak bere adierazpenik handiena. Getariako parrokiko aldare nagusia-
ren lehendakaritzan dago Kristo hau. Sendimendua eta etorria mukurru age-
ri dira sorketa honetan, barne-indarraren lekuko fin gisa. 

Rokandiok polikromatu zuen. 

Kristoa garbitzen ari zenean erori, eta bertan behera hil zen garai hartan, 
1950an, parrokoa zen Luis Intxaurrandieta. 

CRISTO. Parroquia de San Salvador —Guetaria—. 

— Sin firma. 

— Realizado en escayola patinada. 

— Mide: 2,50, de corona de espinas a pies, por 2.05 mts. entre manos encla-
vadas. El travesaño mayor 3,75. h 

— Año 1941. 

— Probablemente, la obra mas sentida del escultor y en la que encuentra su 
maxima expresion, es en este Cristo que preside el altar mayor de la parro-
quia de Guetaria. Es un Cristo vivo, en el que la alzada cabeza implora, ele-
vando los ojos al Padre, el perdon para la humanidad. Es una creacion plena 
de sentimiento e inspiracion, autentico testimonio de su fuerza interior. 

Fue policromado por Rocandio. 

En 1950, el entonces parroco D. Luis Inchaurrandieta, encontro la muer-
te, al caerse limpiando el Cristo. 

Ramón Serras Argazkia. 

SERAPIO MUJIKAREN BUSTOA 

— Izenpetua. 

— Brontzez oratua. 

— Neurriak: 40 x 26 x 23 cm. 

— Urtea: 1944. 

— Mailaria-ko mugarri beltzez egindako oinarri mailadun baten gainean. Hona 
hemen letra urraideetan irakur daitekeena, aurrekaldean: «Serapio Mujikari, 
Gipuzkoako kronikari eta Seme apartari, Probintziaren zerbitzari leialari; Al-
dundiak esker onez». 

Aurpegiaren modelaketa gailen eraztekotan, barreia dezakeen guztia guztia 
utzi da alde batera. Lepoa, horretara, kana itxura soilean amaitzen da oinarrian. 

Aldakaiztasunezko berniza erantsi zaio bustoari; eta honek, denborari bu-
ruz babesten badu ere, arte patinaren xarma kamusten du. 

Ik. 31. arg. 

Serapio Mujika, Gipuzkoako kronikari eta seme ospetsua. 



ABELINO BARRIOLA, euskal antzerki egilea. 

— Izenperik gabea. 

— Brontzez burutua. 

— Neurriak: 40 cm. gora, 26 eta 24 cm. 

— 1934 inguruan. 

— Adin ertaineko gizasemea ageri da, nortasun handikoa. Osoki egituratua, plano 
irmo eta trinkoz oratutako modelaketa, lepoaren bukaeran ebakitzen da iru-
dia atzekaldetik; nabarri beltzezko oinarriari iratxekia, eta aurretik besabu-
ruaz luzatzen delarik. 

— Inoren jabegoa. 

Ik. 32. arg. 

Abelino Barriola, euskaltzale handia, eta antzerkigilea. 

MARIAREN BIHOTZAREN IRUDIA 

— Izenperik gabea. 

— Zurez dailatua. 

— Berezko izarikoa. 

— Urtea: 1945. 

— Txile-rako, eserita legokeen Ama Birjina baten irudi bat eskatu zitzaion artis-
tari, besoetan Haurra zeukalarik, eta Bihotza agerian. Dailaketa margotzea, 
Pablo Zabalo Arkitektoari eskaini zitzaion, polikromian. Eskultura atsegina 
da; eta hona hemen ezaugarri nagusiak: Birjinaren eskuen segailtasuna eta 
fintasuna, eta Haurraren keinua, lañoa. Tunikaren idurikaeran modernotasu-
na ageri da, mantala tolostura zutetan erortzen dela. 

Argazkian ageri dena, oraindik ere buztinez zegoen itxurarena da. 

Ik. 33. arg. 

Txile-rako Mariaren Bihotzaren irudia. 

DEMETRIO ARTOLA, sendagilea. 

— Izenperik gabea. 

— Eskaiolaz, brontzez patinatua. 

— Neurriak: 41 x 20 x 18 cm. 

— Urtea: 1945. 

— Buru soila eta zuhurra da. Gizona iharra da; eta beragan sintesi hertsian lotu 
dira bolumenak. 

Besaburua aurretik eta gailen amaitzen da imajina, lepoaren atzetik oina-
rriarekin batuz. 

— Aipatutakoaren jabegoa da, eta buruaren brontze-urketa bat prestatzen ari 
da gaur egun. 

Ik. 34. arg. 

Demetrio Artola, sendagilea. 

IGNAZIO ZULOAGA, pintorea. 

— Izenpea darama. 

— Brontzez oratua. 

— 1,20 m. gora, eta 0,92 x 9,72 m. Soinerdiko imajina bat da, berezko izaria 
baina aisa handiagoa, nahiz ez bikoitza; eta hartu behar zuen lekuguneareki-
ko ederki egokitua. 

— Eibarren estrainatu zen 1951ko Ekainaren 24an busto hau; jaiotzaren ondo-
ko mendehurrena zela bide, Udalak pintore ospetsuari eskainia. 

— Begirada zorrotz, barne ikerketan ari bide da bere eredua hausnartzen gure 
artista. 

— Txapela darama, buruan galanki sartua; eta zapi handi bat lepoan, alkando-
raren gainetik. Eskuinean dagoen pintzelak, artistak lortutako kolore-nahaskia 
miesera eramateko prest dago. 

Pablo Zabalok diseinatutako oinarriaren gainean dago, jaioterrian, zut. 
Aurrekaldean izkribu hau irakur daiteke: 

«Eibarrek, Ignazio Zuloaga bere seme ospetsuari, 1870-1945». 
Eta bi alboetan, Hiriaren eta Probintziaren harmarriak aurkitzen dira. 

Ik. 35 eta 36.arg. 

Ignazio Zuloaga pintorearen erretratua. 

Pablo Zabalo Arkitektoak diseinatutako oinarriaren xehetasuna. 

BERNARDO EZENARRO 

— Aurrekaldean, ezkerretan, izenpetua. 

— Brontzez oratua. 

— Neurriak: 38 cm. gora, eta 16 x 20 cm. 

— Urtea: 1952. 

— Adinetan abiatutako gizaseme bat ageri da, betazalak erori xamarrean, begi 
niniak nabarmen, eta eguneroko lanak markatutako langile bat somatzen da. 

Mallaria-ko nabarri beltzezko oinarriaren gainean, errarako meak ageri, 
ondoko hau irakur daiteke bertako xaflan: Eskerronez eta mirespenez, Ber-
nardo Ezenarrori Elgoibarko Udalak eta herriak. Elgoibar XV - VI - MCMLII. 

Ik. 37. arg. 

Elgoibarko Bernardo Ezenarroren brontzea 

KARMENGO AMA BIRJINA 

— Izenperik gabea. 

— Zementuzkoa. 

— Neurriak: 1,72 tarte, alegia, 3,44 m. zabal. 

— 1954 inguruan. 

— Erliebe bat dugu honetan, eta Trintxerpeko arrantzaleen auzoko eliz horman 
dago. 

Imajina eserita dago, belaunetan Haurra dauka, eta biek daramate beren 
eskuetan Karmengo kutuna. Aingerutxo sorta batek inguratzen du; eta erdi 
bana jarririk, gainaldea estaltzen dute. Birjinak koroa darama; eta beren lan-
keran itxura modernoa erakusten dute mantalak eta soinekoaren tolosturek. 
Behekaldean, itxura diskaireak hartzen dituzte hodeiek. 

Ondoan dagoen argazkian, haurren baten harrikadak puskatutako sudu-
rra ikus daiteke. 

Ik. 38. arg. 

(1) Bajo el tftulo de «La escultura de Guipuzcoa» edita Julian Martinez, bajo el patrocinio de la Caja de Ahorros Munici-
pal, un libro, dedicando amplio comentario a la vida y obra del escultor. 

ARTE KRITIKOEN 
IRUZKINA 

KARLOS ELGUEZUA LASUEN 

Ez nago ziur Fausto Mendizabal dibujo maisua lehenago bere deituraz es-
kultore ospetsutzat ezagutu ziren Mendizabaltarren jatorrikoa zen, baina Faus-
to dibujo-eskola maisu bikaina zen nonbait Plazido Zuloaga damaskinatzaile aipa-
tuak bere seme Inazio pintore famatua izango zena haren esku utzi zuenez. 
Aurelio Artetari hain dibujogile ono iduritzen zitzaion Jazinto Olabe ere Fausto-
ren eskolatik igaroa zen. Eta garai hartako eraginari esker, joan zen mendearen 
azkenaldetik behintzat, dibujogile onak sortzen ziren Eibarren naiz armak zize-
lez apaintzeko edo naiz damaskinaduan ihardutzeko. Giro harek zaleturik aritu 
zen Karlos Elgezua ere, eta herriko dibujo-eskoletan egin zituen lehen ikasketak. 

Karlosen aitak zurgintegia zuen, «Arotzeria» Eibarren esan ohi den bezala, 
eta, gainera, «ebanista» fiña omen zen, ebanoz gainera bestelako zurez ere lan 
bereziak egiten zekiena. Karlosek, aitaren lanak hurbildik ezagutzen zituen eta 
ez zen harritzekoa eskultore gogoa sortzea. Bere nahi hori gurasoei azaltzean, 
aitak ez zuen onartu, zeren semeagan espero bai zuen bere lantegiaren oinor-
deko jarraile. Jadanik, ogibidezko ikuspegiagatik Karlosek galzorian ikusi zuen 
bametik zekarren artistatzarako zioa eta etxeko bakeagatik hasi omen zen aita-
ren ondoan zurgin. Hala ere, gogoa bizi delarik, ez da gizonarentzat mugarik. 
Moldatu zen 16 urte betetzeaz tailu ikasle Gasteizera joateko, Arabako hiribu-
ruak ziren haltzaritegi on horietako batera. Eguneko erriala ordaintzen zion mai-
suari, ikasketan egiten zituen tailu-lanak Karlos berarentzat izatekotan. Orain-
dik ere gordetzen ditu lan haietako batzuk, zeren bere lehen urratsen orogarriak 
izateaz gainera artistatzarako askatasun bidearen gogorapenak direlako. 

Mutilari arte zaletasuna hainbesteraino sartu zitzaionez, Bilbon militar zer-
bitzua, kuotako soldadu bezala egitean, denbora gelditu zitzaion Arte eta Ofi-
zio Eskolan eskultura ikasle matrikulatzeko, Basterra maisu zela. 

Horrela jabetu zen haurtzarotik gogoz agertzen zuen eskulturagintzarako 
oinarriak tinko jartzen. Gainerakoan, bere izate apalagatik, bere buruarentzat 
inoren laudoriorik espero gabe, isiltasunik handienakin arituko zen lanean. Bil-
boko ikasketetatik laster, 1928. urtean, Gipuzkoako artista berrien saria lortu 
zuen. Aburu onak jaso ere bai eta artistaren ofiziozko heldutasuna nabaritu zue-
nean Paris eta Erromara joan zen, hango museo eta eskolak hurbildik ezagutze-
ra, haize berriak hartzeak bere artegintzari on egingo zion ustean. Hala ere, Europa 
zaharreko klasikoak zituen maite, aintzinako greziarrak batez ere. Eta, bere go-
goari ukorik egin gabe, apal eta zintzo, era klasiko eta modesnismoaren bitar-
tean kokatuko zuen bere emaitza, umildaderik handienakin isil isilik lan eta lan 
egiteko. Gaietan, naiz zura edo naiz harria erabiliko zituen eta baita buztinezko 
modelaketa ere ondoren bronzez funditzeko. 

Erakusketarik guti egin du eta egin duenean ere inork bultzaturik, Eibarren, 
Donostian eta Bilbon. Gipuzkoako hiriburuan azkenengo eratu zuenean Carlos 
Riberak eskaini zion laudoriozko artikulu bat: Elgezua oso gai den artista ondo 
hezitua, heldua, bere lanaren jabetasunduna eta egiazko pertsonalitatea due-
na... Karlos Elgezuak bere obrarik gehienetan erraztasun berezia agertzen due-
la eta bere nortasunari garrantzitsua zeritzola. 

Artistari ordea, bere lanetarik gogozkoenak Atano lll.a, Zuloaga pintorea, 
bere aitaren irudia, Agirre medikua, Enbeita bertsolaria eta Getariako parrokian 
dagoen Kristo gurutzatua zaizkio. Horiez gainera Mendigoizalearena ere ez da 
txarrenetakoa. Baina inor gutik jakingo du Ebaristo Bustintza «Kirikiño»-ri hil 
zenean maskarilla atera ziola. 

Esan dugu bere lanean irudigile errealista izan dela, bere gogoak hala eska-
turik. Aintzinako Grezia-Erromarren irudigintza miretsiz, bera ere beti naturalta-
sunaren bila. Anatomiaz asko arduratzen zen, baina garrantzitsua zitzaion per-
tsonaien jestoa ere, era berean gorputzei mugimendua eta bizitasunaren taxura 
itsatsiz, tailua ondo begiratuz eta azken finean eskultura bera oso ondo leun-
duz Eredutzat klasikoak hartuarren, denen gainetik, estiloaz beti arduratsu. 

Zoriontsua gogozko lanbidez bizitzan zehar aritu dena. 

Urtarrila, 1967 
Juan San Martín 

No es la primera vez que escribo sobre CARLOS ELGUEZUA Y LASUEN, uno 
de los escultores mas significativos de una epoca, junto a nombres como Leon 
Barrenechea, Dfaz Bueno, Beobide y no muchos mas. Fueron unos tiempos en 
los que los hombres de la plastica vasca, contaron con el momento mas propi-
cio de libertad que la corta historia de nuestro arte contemporaneo ha tenido. 
En lo referente a la escultura y a los escultores vascos, ha sido en los ultimos 
tiempos, cuando mas se han ocupado de ellos en los distintos medios y esta-
mentos, pero no lo suficiente. En estos años han aparecido numerosas publi-
caciones, en las que se habla, de nuestros artistas en general y de la trayecto-
ria de la escultura vasca desde sus comienzos. 

En nuestra plastica, como indico anteriormente, hay claramente dos epo-
cas, anterior y posterior a 1936. En ellas dos tenemos que colocar a nuestros 
creadores, y es sin duda alguna, la primera, a la que pertenece Carlos Elguezua. 

Donostiako Aurrezki-Kutxa Munizipalaren Kultur Ekintzetarako sailak beren 
laguntzagatik eskerrak eman nahi dizkie honako instituzio hauei: 

— Donostiako Udala. 
— Eibarko Udala. 
— Zarautzko Udala. 
— Gipuzkoako Foru Aldundia. 

Eta baita liburu hau burutzen parte hartu duten laguntzaileei ere. SAN TEL-
MO MUSEOA bereziki aipatu nahi genuke, erakusketan izan duen partaide-
tzagatik. 

Una muestra de las obras de Carlos Elguezua se presentara al publico guipuzcoano en Donostia, Eibar y Zarautz. 

